
Муҳаммад ЮСУФ,
Ўзбекистон халқ шоири

Ўтар қанча йиллар тўзони, 
Юлдузлар — кўзёши самони. 
Ўтар инсон яхши-ёмони, 
Меҳр қолур, муҳаббат қолур. 

Қорачўғда порлаган ўша, 
Иқболига чорлаган ўша, 
Дунёни тор айлаган ўша — 
Меҳр қолур, муҳаббат қолур. 

Анор, сенинг юзларинг сулув, 
Хумор, сенинг кўзларинг сулув, 
Ёдда қолмас сўзларинг сулув, 
Меҳр қолур, муҳаббат қолур. 

Оқиб кетди сувларда Тоҳир, 
Зуҳро йиғлаб қолди қон бағир, 
Келганда ҳам қиёмат охир, 
Меҳр қолур, муҳаббат қолур. 

Нима дейсан, эй, ғаюр инсон? 
Ғийбатларинг қилди мени қон. 
Сен ҳам бир кун ўтурсан, инон, 
Меҳр қолур, муҳаббат қолур.

Шеърий лаҳза

Аввало, референдум ўзи нима, у сай-
ловлардан нимаси билан фарқ қилади, де-
ган савол туғилади. “Референдум” лотин-
ча “referendium” сўзидан олинган бўлиб, 
“хабар берилиши лозим”, деган маънони 
англатади. “Ўзбекистон Республикаси-
нинг референдуми тўғрисида”ги қонуни-
нинг 1-моддасида қайд этилганидек, “Ўз-
бекистон Республикасининг референдуми 
Ўзбекистон Республикасининг қонунла-
рини ва бошқа қарорларни қабул қилиш 
мақсадларида жамият ва давлат ҳаётининг 

энг муҳим масалалари юзасидан фуқаро-
ларнинг умумхалқ овоз беришидир”. Сод-
дароқ айтгганда, референдум бу – фуқа-
роларнинг давлат ва жамият ҳаётидаги 
энг муҳим масалаларни овоз бериш йўли 
орқали ҳал этиш жараёни.

 Референдум узоқ тарихга, тараққи-
ёт йўлига эга. Тарихий манбаларга кўра, 
референдум эрамиздан аввалги VI асрда 
мавжуд бўлган қадимги юнон ва рим дав-
латчилигидан маълум. Биламизки, мелод-
дан аввалги VI асрда Римда республика 

бўлган. Афина демократияси мисолида 
Солон қонунлари, ислоҳотларига  халқ ва 
раҳбарларнинг муносабати кузатилган. 
Полис шаҳар-давлатларда аҳоли кам бўл-
гани боис, одамлар шаҳар-давлат ҳаётига 
оид деярли барча масалалар бўйича бево-
сита сайловда қатнашиш имкониятига эга 
бўлган. Овоз бериш ҳуқуқига эга аҳоли 
сайловларда иштирок этган. Бошқа дав-

латлардан келган фуқаролар, қуллар, озод-
ликдан маҳрум бўлганларгина сайлов ва 
референдумларда қатнаша олмаган. 

Фуқароларнинг овоз бериши баъзан 
“плебисцит”, яъни “халқ қарори” деб ата-
лади. Ҳуқуқий жиҳатдан бу икки тушунча 
ўртасида фарқ йўқ, улар тўлиқ синоним-
лардир. Биргина стилистик фарқ шунда-
ки, жамият ва давлат ҳаётининг энг муҳим 
масалаларига доир референдум қоида та-
риқасида плебисцит дейилади. Инсоният 
учун энг муҳим жараён демократиянинг 
асосий шаклларидан бири ҳам бу – давлат 
ва жамият ҳаётининг муҳим муаммолари-
нинг умумхалқ муҳокамасида ўз ечимини 
топиши – референдум ҳисобланган. Унинг 
ҳозирги моҳияти фуқароларнинг давлат ва 
жамият ҳаётида бевосита иштирок этиши-
ни билдиради. 

Сўз эркинлиги – демократик жамият-
нинг асосий устунларидан бири санала-
ди. Бугун мамлакатимизни қамраб олган 
кўламли ҳуқуқий ислоҳотларни ўз ичи-
га олган Бош Қомусимиз лойиҳаси кенг 
муҳокама қилинмоқда. Оммавий ахборот 
воситалари мазмун-моҳиятидаги янгилик-
лар, айниқса, нодавлат интернет нашрлари 
ва ижтимоий тармоқлар фаоллиги кучай-

ди. Бу сўз ва ижод эркинлигининг амалий 
ифодасидир. 

Конституция ва қонунларда белгилан-
ган қоидалар асосида референдум орқали 
қабул қилинган қарор халқ иродаси ҳисоб-
ланади. Бунинг юридик аҳамияти, одатда, 
парламент томонидан қабул қилинган қо-
нун ва қарорлардан устун бўлади. Рефе-
рендум сайлов эмас, аммо комиссиялар, 
овоз бериш жараёнидаги айрим жиҳатла-
ри билан сайловга ўхшайди. Бироқ сай-
ловларда номзодларни муайян лавозимга, 
масалан, депутат, сенатор, Президент си-
фатида сайлаш учун овоз берилади. Ре-
ферендумда эса номзодлар бўлмайди, му-
айян масалани қўллаб-қувватлаш ёки рад 
этиш бўйича овоз берилади.

Ўзбекистонда референдум Конститу-
ция ҳамда 2001 йил 30 августдаги “Ўзбе-
кистон Республикасининг Референдуми 
тўғрисида”ги қонуни билан тартибга соли-
нади. Энди қонуннинг асосий жиҳатлари-
га тўхталиб ўтамиз. “Ўзбекистон Респуб-
ликасининг референдуми тўғрисида”ги 
қонунга (янги таҳрири) кўра, биринчидан, 
референдум Ўзбекистон қонунлари ва 
бош қа қарорларни қабул қилиш мақсади-
да жамият ва давлат ҳаётининг энг муҳим 
масалалари юзасидан фуқароларнинг 
умумхалқ овоз беришидир. Бунда фуқаро-
лар ўз хоҳиш-иродаларини эркин билди-
риш ва яширин овоз бериш ҳуқуқига эга. 
Ҳар бир референдум ўтказадиган участка 
комиссиялари овоз беришни махсус ажра-
тилган биноларда ташкил этиб, имконият 
яратадилар. Референдум ўтказиладиган 
кунгача ёки ўша куни 18 ёшга тўлган ҳар 
бир фуқаро  овоз бериш ҳуқуқига эга.

Референдум

Маълумки, жорий йилнинг 30 апрел куни Янги Конституциявий Қонун 
лойиҳаси юзасидан халқимизнинг хоҳиш-иродасини акс эттирувчи сиёсий 
жараён – референдум бўлиб ўтади. Айни вақтда барча ҳудудларда мазкур 
Қонун лойиҳаси юзасидан кенг қамровли тарғибот-ташвиқот ишлари олиб 
борилмоқда. Назарда тутилган янги ўзгаришлар ва қўшимчалар бевосита 
халқимизнинг таклиф-мулоҳазаларига асослангани билан аҳамиятлидир.

ХАЛҚ ИРОДАСИ МАҲСУЛИ

Озарбайжоннинг Ўзбекистондаги 
элчихонаси ва Ҳайдар Алиев номи-
даги Озарбайжон Маданият маркази 
томонидан Ўзбекистон Ёзувчилар 
уюшмасида озарбайжон халқи фар-
занди Ҳайдар Алиевнинг 100 йилли-
гига бағишланган тадбирда ёзувчи, 
публицист Исмат Кўчиевнинг “Ҳай-
дар Алиевнинг ғалабаси” китоби 
тақдимоти бўлиб ўтди.

Озарбайжоннинг Ўзбекистондаги 
Фавқулодда ва мухтор элчиси Ҳусайн 
Гулиев умуммиллий етакчи Ҳайдар 
Алиевнинг ҳаёти ва фаолияти, мус-
тақил Озарбайжоннинг меъмори ва 
асосчиси сифатида қилган ишлари 
ҳақида сўзлади. Таниқли давлат ар-

боби ғояларини 
муваффақиятли 
давом эттираёт-
ган Президент 
Илҳом Алиев мамлакат равнақини 
таъминлаш, иқтисодий қудратини 
ошириш йўлида улкан саъй-ҳаракат-
ларни амалга ошираётганини таъки-
длади. Дипломат буюк раҳбарнинг 
Озарбайжон – Ўзбекистон дўстона 
алоқаларини мустаҳкамлашдаги та-
рихий хизматини ҳам алоҳида эъти-
роф этаркан, буюк сиёсий арбобнинг 
фаолияти тараққиёт ва фаровонликка 
йўл очганини қайд этди.

ШЕЪР ЎҚИШНИ ШЕЪР ЎҚИШНИ 
БИЛАСИЗМИ?БИЛАСИЗМИ?

Муҳокама учун мавзуЗуҳриддин ИСОМИДДИНОВ

Ёзувчилар уюшмасида

ТАҚДИМОТ

Илгари бизда ялангбошлик номаъқул иш са-
налган, улуғлар олдида дўппи кийиб ўтириш ҳа-
миша одоб белгиси бўлган. Аммо христианлар-
да ёши улуғ одам қошида, поп ва бошқа черков 
хизматчилари, амалдорлар олдида бош кийими 
ечилиб, ҳурмат изҳор қилинган. Шу сабабли со-
вет замонида барча таълим даргоҳларида ҳамма 
бошяланг ўтиришга мажбур эди. Ҳозир ҳар соҳа-
да аста-секинлик билан аслимизга қайтяпмиз. 

Миллий уйғониш, асл қадриятларни тиклашга интилиш сезил япти. 
Бу турмушнинг ҳар бир “ички”, “майда-чуйда” соҳаларида ҳам акс 
эта бош лади.

Аслимизга қайтишнинг бир тарзи 
шуки, шоирлар ичида ғазалнавислар 
кўпая бошлади. Хўп яхши, аммо кўп 
шоирларимиз шеър ўқишни билиш-
магани чатоқ. Шеърни худди шиор 
каби бақириб айтиш, айрим сўзларга 
урғу бериш – бизга руслардан ўтган, 
хусусан Маяковскийдан мерос. Ҳар 
қанақа шеърни, ҳатто мумтоз ғазал-
ларни ҳам, декламация қилиб ўқий-

диган бўлиб қолганмиз. Нафақат биз, 
радио ва телевидениедаги, театрлар-
даги энг таниқли “сўз усталари” ҳам 
бу қолипдан чиқиб кета олган эмас. 
Кўрамизки, шеър ўқишнинг муам-
молари кўп экан. Камина шоир ҳам, 
“бошловчи сухандон” ҳам эмас. Шу-
нинг учун, айни масалада ўз мулоҳа-
заларимни айтай, бошқалар 
тўлдиришар.

Замон равиш-рафторида ҳикмат кўрган ва уни 
тўлиб-тошиб шеърга солган шоирнинг фахр-иф-
тихори теран томирлардан – халқининг орзу- 
умидлари ва армону аламларидан қувват олади. 
Таниқли шоир Сирожиддин Саййиднинг “Мил-
лат бахтин сўрар миллат отаси” деб номланган 
янги тўпламидаги шеърлар шундан далолатдир. 

Китобдаги шеърларни мен матбуот 
саҳифаларида ўқиганман, бироқ улар-
нинг бир жилдга жамлангани яхлит 
манзарани кўз олдимда гавдалантир-
ди: биз яшаётган бугунги кун, юксак 
парвозларга чоғланган Ўзбекистон, 
халқимиз фарзандлари эришаётган 
оламшумул ғалабалар... Шу маънода 
шоирнинг бу китобини озод ва обод 
Ватан манзумаси, деб таърифлаш 
мумкин. Шоир юрт шарафини юксал-
тираётган фидойи инсонлар – давлат 
раҳбаридан тортиб жаҳон ареналари-
да ғолиб ўзбек боксчиларига, олим-
пиада ғолибларидан тортиб шаҳар, 
қишлоқлардаги бунёдкорлик, мамла-
кат миқёсидаги йирик тадбирларгача 
– барча-барчасини қаламга олган. Яқин ўтган ва 
ўтаётган кунларнинг қайноқ нафасини ҳар бир 
шеърда ҳис этасиз. Шоир тириклик моҳиятини 
матонатда, яшаш ҳикматини курашда кўради:

Ҳаёт надир – матонатдир,
  шижоатдир, ёронлар,
Яшаш надир – курашлардан
  иборатдир, ёронлар. 
Одамзотга нима керак?
Бир рағбат, бир эътибор,
Шу он кўнгил даштларида 
  бошлангайдир навбаҳор. 
Фахр ва ифтихор туйғуси тўпламдаги шеър-

ларга юксак пафос бағишлаган. Бу туйғунинг 
эса, ўзига хос тарихи бор. Бизнинг, Сирожиддин 

тенги авлоднинг навқирон палламиз, талабалик 
давримиз собиқ шўро замонининг қаттол сиё-
сати авжга чиққан даврга тўғри келди. Ёлғон ва 
таъқиқу тазйиқлар кучайган ўша замонда бир 
оғиз чин сўзга иштиёқимиз кучли бўлганидан 
кўнглимиздан жой олган тўғрисўз шоир, ёзувчи 
акаларимизнинг гурунгларини қўмсардик. Бун-

дай даврларда баъзан “қалтис” 
мавзулардан гап очилса ҳушёр 
тортиб қолардик. Бир гал давра-
дагилардан кимдир: “Ўзбекистон 
озод бўлгандан кейин Тошкент-
даги қайси кўчага Амир Темур 
бобомизнинг номини берамиз”, 
деб қолди. Аввалига пойтахтдаги 
марказий кўчалар тилга олинди 
ва кейин... беихтиёр ҳамма кулиб 
юборди. Бу кулги замирида чўнг 
бир армон, ҳадик, умидсизликка 
ўхшаган нимадир бор эди. Биз 
ўтган асрнинг 70-йиллари талаба-
лари ўша давралардаги латифага 
ўхшаб кетадиган гаплардан тас-
кин топардик. Ҳа, биз ўша давр-

нинг армонли орзу-ўйлари оғушида улғайган 
авлод вакиллари эдик. Шўронинг ваҳимали Муз 
тоғдай салтанати ҳеч қачон эриб битмайдигандек 
туюлар, бироқ кўнглимиздаги умид учқунлари 
сўнмасди... 

Мен шоирнинг янги тўпламидаги озод Ватани-
мизнинг бугунги кунидан қалби фахр-ифтихорга 
тўлиб ёзган шеърларини ўқиганда беихтиёр бо-
сиринқи тундай кечган ўша яқин ўтмишимизни 
эслайман, халқимиз чеккан заҳматлар хотирага ке-
лади ва менга шоирнинг баланд пафосга йўғрилган 
шеърлари табиий, ҳаётий туюлади. Бу табиийлик, 
ҳаётийлик аслида мустамлака даври босимини, 
тазйиқ, тақиқини кўриб, ҳис этиб улғайган авлод-
нинг бугунги эркин ҳаётимиздан чексиз бахтиёрли-

ги, қувонч, севинчи ифодасидир. Ўша авлод вакил-
ларидан бири сифатида Сирожиддин Саййид нинг 
Ватан равнақини, ватандош лар ютуқларини ҳар 
қанча фахр-ифтихор билан шарафлашга, албатта, 
маънавий ҳаққи бор. 

Ватан мавзусидаги шеърлар қай даражада 
сурурли, ғурурли ифодаланмасин уларнинг ба-
диияти, поэтикаси таъсирчанлигини таъминла-
ши сир эмас. Шоирнинг бу борадаги ютуғида 
унинг ўз услубига хос содда, самимий, халқчил 
тили, даъваткор оҳанги, шеърий мисраларининг 
мумтоз шеъриятимиз анъаналарига уйғунлашиб 
келиши муҳим омил бўлган. Мана, бир мисол: 

Қадим Туронзамин – суронзамин бу,
Гоҳ тўфон, гоҳида бўронзамин бу,
Оҳу афғонлари кўкларга етган,
Асрий офатларни кўрғон замин бу. 
Дашту саҳролари чексиз уммоним,
Қадим Туронимсан, буюк Туроним.
“Миллат бахтин сўрар миллат отаси” китоби-

нинг мундарижаси диний, маданий ва маънавий 
қадриятларга садоқат тарғиб ва талқин этилган 
мавзулардаги шеърлар билан бойиган, Алишер 
Навоий, Мавлоно Лутфий, Аваз Ўтар ғазалларга 
мухаммаслар ҳам мазмунан шоир назарда тутган 
бош мақсад – озод ва обод Ватан тараннумига 
уйғун тароналардир.

Китобнинг “Тўртликлар” фаслида жамланган 
ифодаси тиниқ, барчага бирдай тушунарли ва 
айни пайтда образли ифодалар, рамзий ибора-
ларни ўзида мужассам этган тўртликлар ўқувчи-
ни мушоҳадага чорлаши баробарида унга шеър 
завқини ҳам улашади. 

Дил дедим, дил йўлин холис йўл кўрдим,
Дил томон юрдиму олис йўл кўрдим,
Дўстлар, бу манзилга етгунча, гўё
Минг йил талпиндиму минг йил йўл юрдим.
Тўпламнинг “Яхшилик эскирмагай. Қирқ ҳа-

дис – Арбаъин” деб номланган сўнги фаслини 
диний маърифитдан теран, оммабоп сабоқлардай 
қабул қилиш мумкин. Шоирнинг қирқ ҳадис маз-
мунига ишора этиб битган ушбу шеърий талқин-
лари мухтасар, оммабоп назмий шарҳу изоҳлар 
сифатида ўқувчилар томонида катта қизиқиш би-
лан ўқиб-ўрганилиши шубҳасиз. 

Сирожиддин Саййиднинг бу янги шеърлар 
китоби ҳақидаги фикр-мулоҳазаларимиз тўп-
ламдан олган дастлабки таассуротлар ҳосила-
си. Мазкур тўпламга жамланган шеърлар назм 
ихлосмандлари томонидан ўқилиб, тадқиқотчи-
ларнинг назаридан ўтиб муносиб баҳосини оли-
ши тайин. Бизнинг муносабатимиз эса уларнинг 
эътиборини бугунги адабий ҳаётнинг яна бир ян-
гилигидан бохабар қилишни кўзда тутади. 

Аҳмад ОТАБОЕВ 

Янги замон илҳомлари

Ҳамма даврларда Шоир ва Замон юзма-юз келади. Барча замонларга хос бу жара-
ён шоирни синовдан ўтказади. Шоир ҳам Замоннинг таърифини бериб, ўз ҳукм-хуло-
сасини рўй-рост айтади. Одамлар унинг айтганларига ишонадилар. Бу ишонч Шоир 
сўзининг қадр-қимматини белгайди. “Эски замоннинг шоири” ёки “Янги замоннинг 
шоири” бўлмайди – чинакам шоир барча замонлар фуқаросидир. Унинг шеърлари-
ни ўқиб одамлар у яшаган замонни ҳис этадилар, ўзлари яшаб турган замон моҳия-
тини тушуниб етадилар. Шоир сўзининг ўлмаслиги шундан.

ОЗОД ВАТАН МАНЗУМАСИ

Иккинчидан, фуқароларнинг 
хоҳиш-ирода билдириш ларини назорат 
этишга йўл қўйилмайди. Учинчидан, 
Референдумда овоз бериш бюллетени 
фуқаро томонидан яширин овоз бериш 
кабинаси ёки хонасида тўлдирилади. 
Овоз бериш бюллетенини тўлдириш 
вақтида овоз берувчидан бошқа шахс-
ларнинг ҳозир бўлиши тақиқланади. 
Бюллетенни мустақил равишда тўлди-
риш имконига эга бўлмаган фуқаро ўз 
хоҳишига кўра, референдум ўтказувчи 
комиссия таркибига кирадиган шахс-
лардан, кузатувчилардан бошқа би-
рон кишини кабина ёки хонага таклиф 
қилишга ҳақлидир. Фуқаролар овоз 
бериш бюллетенида референдумга 
қўйилаётган масала бўйича ўзи овоз 
бераётган вариант рўпарасида, ўнг то-
монда жойлашган бўш квадратга кўр-
сатилган белгилардан бирини қўяди. 
Тўлдирилган бюллетен овоз бериш 
қутисига ташланади. Овоз бериш қу-
тилари референдум ўтказувчи участка 
комиссияси аъзоларига ҳамда кузатув-
чиларга кўриниб туриши керак. Бузиб 
қўйилган овоз бериш бюллетени фуқа-
ронинг илтимосига кўра, янгиси билан 
алмаштирилиши мумкин. Бузиб қўйил-
ган овоз бериш бюллетенлари ҳисобга 
олиниши, бекор қилиниши ва алоҳида 
сақланиши лозим.

Айрим фуқаролар соғлиғининг ҳо-
латига ёки бошқа сабаблар билан овоз 
бериш биносига кела олмаса, уларнинг 
илтимосига кўра, референдум ўтказув-
чи участка комиссияси овоз беришни 
ана шу фуқаро турган жой бўйича, кўч-
ма овоз бериш қутиларидан фойдала-

ниб ташкил этади. Референдум куни ўз 
яшаш жойида бўлиш имкониятига эга 
бўлмаган овоз берувчи муддатидан ол-

дин овоз бериш ҳуқуқига эга. Муддати-
дан олдин овоз бериш референдумга ўн 

кун қолганида бошланади ва референ-
думга уч кун қолганида тугалланади.

Қонуннинг 8-моддасида белгиланга-
нидек, референдумга тайёргарлик кўриш 
ва уни ўтказишга доир барча тадбирлар-
да фуқароларнинг ўзини ўзи бошқариш 
органларидан кузатувчилар қатнашиш 
ҳуқуқига эга. Жараённи кузатиш ҳуқуқи-
га эга бўлган халқаро ва миллий кузатув-
чилар ҳақидаги тартиб ва талаблар ҳам 
қонунда белгиланган. Жумладан, Ўз-
бекистон Республикаси Марказий сай-
лов комиссияси бошқа давлатлардан ва 
халқаро ташкилотлардан кузатувчиларга 
мандатлар берадиган орган белгиланди. 

Тўртинчидан, референдум кунига 
қадар ёки сайлов кунида 18 ёшга тўла-
диган, тегиш ли участкаси ҳудудида 
доимий ёки вақтинча истиқомат қилиб 
турган Ўзбекистон Рес пуб ликасининг 
фуқаролари овоз бериш рўйхатига ки-
ритилади. Ҳар бир фуқаро фақат битта 
рўйхатга киритилиши мумкин. 

Бешинчидан, референдум фуқаро-
ларнинг ўз хоҳиш-иродасини умумий, 
тенг ва тўғридан-тўғри билдириши асо-
сида яширин овоз бериш йўли билан 
ўтказилади. Референдумда қабул қилин-
ган қарорлар олий юридик кучга эга ва 
референдум Ўзбекистоннинг бутун ҳу-
дудида ўтказилади.

ХАЛҚ ИРОДАСИ МАҲСУЛИ
Бошланиши 1-саҳифада

Хулоса қилиб айтганда, халқимиз мустақиллик йилларида бир неча сиёсий 
тадбирларда ҳуқуқий асосларига таянган ҳолда фикр, сўз эркинлиги ҳуқуқлари-
дан фойдаланиб, фаол иштирок этган, ўз муносабатини аҳил- иноқликда амалга 
оширган. Элимиз кун тартибида турган навбатдаги референдумни ҳам уюшқоқ-
лик билан ўтказиб, бутун дунёга нафақат маънавий етуклиги, балки ҳуқуқий онги 
ва маданияти ҳеч кимдан кам эмаслигини исботлаши шубҳасиз.

Фируза МУҲИТДИНОВА,
Тошкент давлат юридик университети профессори

    МЕНИНГ МАҲАЛЛАМ
Азим Тошкентнинг қоқ ўртасида,
Меҳржон – Қуёшнинг кунгурасида,
Тепа маҳалланинг шундай пастида,
Бир маҳалла бор-ки, айтай қасида:
Бу – менинг маҳаллам, менинг маҳаллам.

Кўчалари равон, қатма-қат равот,
Тафаккур, Бешчинор – қайнайди ҳаёт,
Гузари муҳташам, шинам ва обод,
Бу ерлардан ўтмиш неча улуғ зот,
Бу – менинг маҳаллам, менинг маҳаллам.

Ўзбек, рус, турли хил миллатлар яшар,
Биздан ибрат олсин жамики башар,
Барчага баробар байраму ҳашар,
Меҳнатдан топганлар ошини ошар,
Бу – менинг маҳаллам, менинг маҳаллам.

Маҳалла – жамоа бирлашган макон,
Конституция – номи олийшон,
Бор бўлсин тоабад – тургунча жаҳон,
Дўсту қадрдонлар, бўлинглар меҳмон,
Бу – менинг маҳаллам, менинг маҳаллам.

Мухтор ХУДОЙҚУЛОВ

Бир замонда Фанлар академияси-
нинг Тил ва адабиёт институтига 
Туркиядан Элхон Бошкўз деган 

бир олим келган экан. Мен уни кўрмаганман: 
ўша ёзда йигирма чоғлиқ “умидли ёш олим” 
Жиззах далаларида ғўзачопиқ қилиб юрган 
эдик. Орадан беш-олти ой ўтиб, бир йиғи-
лишда минбардаги Иззат Султон унинг отини 
эслаёлмай, сўраб қолди, “Оти нима эди, ҳов 
Туркиялик олимнинг – Кўккўзмиди, Олакўз-
миди?”. “Бошкўз эди, домла, – деди Жамол 
Камол, – Бошкўз!”. “Ҳа-а, Бошкўз эди. Аммо 
шеърни зап ўқир экан-а? Фузулий, Навоий, 
Насимий асарларини шу одам ўқисин экан”.

Бизлар ким келганини эшитмаган, унинг 
қанақа “шеър ўқигани”ни ҳам билмасдик, 
мажлисдан кейин бу гапнинг тагини су-
риштирдик.

Элхон Бошкўз асли адабиётшунос, аммо 
олимликдан ҳам кўра, мумтоз адабиёт на-
муналарини тенгсиз бир фасоҳат ила ўқиши 
билан танилган экан. Шеърга, шеър ўқишга 
шунчалар қизиқар эканки, болалигидан бир-
га ўсган қалин бир дўсти кейинчалик Туркия-
да раҳбар бир ишга тайин бўлганида, уни 
муборакбод қилиб борган Элхондан “Бендан 
не истаюрсан?” деб марҳамат этса, у бирон 
мансаб-амал тиламабди, сўрагани – “Эжозат 
версанг, бен ҳар гуну жумҳурият радиосун-
да шеър охусам”, деган илтимос бўлибди. 
Ўшандан бери Туркия радиосида ҳар оқшом 
“Элхон Бошкўз шеър ўхийур” деган дастур 
эфирга чиқаркан, бу соҳир овоз эгаси жуда 
кўп туркигўй шоирларнинг жонсўз ғазаллар-
ни дард билан ўқир экан...

Ҳозир бизда ана шундай шеър ўқий ола-
диган одам борми, мен билмайман. Аксинча, 
ўзи ёзган тузуккина шеърини ҳам бузиб, 
бунинг устига, тингловчи ғашини келтириб 
ўқийдиганлар борми, деб сўранг –тугамайди. 

Инсон нутқини анвойи бир матоҳга қиёс 
этсак, унинг энг ҳарири – шеърдир, биноба-
рин у ҳарорат билан ўқилиши керак. 

Айтадиларки, Ҳамид Олимжон “Ўрик 
гуллаганда” деган шеърини ўқиётиб, “Ўрик 
оппоқ бўлиб гуллади” мисрасини шундай 
талаффуз қилар эканки, кишининг кўз ўн-
гида оппоқ гуллаган бир туп ўрик намоён 
бўларкан. 

Олтмишинчи йилларгача тўйларимизда 
шеър ўқилган, шеърхонликсиз тўй ўтмаган. 
Навоий, Гули монологлари, кейинроқ “Она 
юраги” деган манзума ижро қилинган, ҳатто, 
қайғулироқ бўлса ҳам, Абдулла Ориповнинг 
“Онажон” шеъри ўқилганида одамлар кўз 
ёшлари билан олқишлашар эди. 

Тўғри, ҳозир ҳам тўйда хизмат қила-
диган баъзи сухандонлар шеър ўқиганини 
кўрамиз, аммо у кўнгли бўш кампиршолар-
ни йиғлатишга мўлжаллаб ёзилган, ярим 
соат ўқиса ҳам тугамайдиган “эжод” на-
муналари бўлиб қоляпти. Телевизорда ҳам 
ҳар замонда биров-ярим шоир шеър ўқиб 
қолади, аммо буям, Чўлпон айтгандай, “бир 
хил, бир хил” ижодкор бир дарахтзорда, 

қайсидир оғочга қўлини қўйганича самовот-
га кўз тикиб, сунъий оҳангда қироат қилади 
– эшитасизу уқмайсиз. Янаги сафар бошқа 
бир шоир...

Олтмиш йиллик юбилейи муносабати 
билан  Тил ва адабиёт институтида учрашув 
қилган Асқад Мухтор шеър ўқиш мадания-
ти тўғрисида, шеър ўқиш савияси пасайиб 
кетаётганлиги ҳақида гапириб, филолог 
олимларни шу масалани илмий жиҳатдан 
асослашга даъват этганди. Дарҳақиқат, ўз 
шеърини бировнинг “оҳони”га солиб ўқийди-
ган, ё бўлмаса ҳайбату ваҳшат билан қироат 
қилиб, эшитгувчиларни пиқир-пиқир кулиш-
га мажбур этадиган ижодкорлар ўшанда ҳам 
бисёр эди.

Аксар шоирлар ўзи ёзган шеърни бир 
текис ва равон, одам тушунадиган ал-
фозда ўқий олмайди. Кераксиз бир жойга 
урғу бериш, ҳар банднинг биринчи мисра-
сини икки марта ўқиш, мисралар орасида 
тўхталмай, “суваб” ўқиш, чираниб бақириш 
авжида – эшитасизу уқмайсиз. Китобхон-
ларнинг кўпи эса... ғазалу рубоий эмас, 
оддийгина бармоқда битилган шеърни ҳам 
равон ўқий олмайди. Чунки мактаб дарс 
жадвалларидан “ифодали ўқиш” сабоғи 
чиқариб юборилган. 

Бадиий асар – матни нутқнинг олий 
тури, шеър эса бадиий матннинг ҳам энг юк-
сак кўриниши ҳисобланади. Шеърият – ҳар 
бир миллат тилининг олий ифода шакли, 
унинг инжа товланишлари, имкониятлари-
ни тажассум этадиган ойина. Ўзбек тилида 
шеър шунчаки декламация қилинмайди, 
шунчаки “ўқилмайди”. Ўз оҳанги, урғу ўрни, 
товушни кучайтириш ёки пасайтириш, чў-
зиш ё тезлатиш лозим бўладиган ўринлари 
бор ва бу ҳар бир асарнинг руҳи, мазму-
ни, ритмига қариб ўзгариб туради. “Гўзал” 
билан ”Вақт”нинг ўқилиши тамом ўзгача, 
“Юрак”нинг уришини “Наъматак” ифорига 
қиёслаб бўлмайди. 

Юракдан ўқилган шеър киши қалбини 
жўшдириб юборишига бир мисол. 1942 йил 
бошлари. II Жаҳон урушининг шу энг оғир 
паллаларида – одамлар нонга зор бир пайт-
да эски Колизей биносига жойлашган На-
воий театрига саҳна қўйиб, кассага тушган 
маблағни фронт учун юбориш топшириғи 
тушади. Ҳар қанча даъват этилса-да, томо-
шаталаб одам топилмайди. Ана шунда шоир 
Туроб Тўла таваккал иш қилади: ташқарига 
ўрнатилган овозкучайтиргични улаб, Ғафур 
Ғуломнинг “Сен етим эмасан” деган ўша 
машҳур шеърини дард билан, ёниб ўқийди. 
“Шеърни ўқиб бўлиб, Колизей олдига чиқ-
сам, одамлар касса олдида турнақатор бўлиб 
навбатда туришган экан”, дейди шоир. Ҳа, 
одамлар сўнгги тийинини ҳам беришга рози 
бир кайфиятга тушган эдилар бу дамда. Асл 
шеърдан, уни чинакам фасоҳат билан ўқиш-
дан ана шундай мўъжизалар туғилишига 
шубҳа йўқ.

Ғазал ва рубоийлар эса ўзига хос бир 
олам, уларнинг ижроси янада ўзгача. Арузий 
ҳар бир асар ўз куйи билан дунёга келади, 

бинобарин, улар ўқилмайди, балки куйлана-
ди, аммо бунда биронта ҳижо ўз ўрнига туш-
маса ҳам, носоз парданинг ишини қилади... 
аммо бугун ғазал ўқийман деган актёр ёки 
сухандонлар эса шеър оҳангини тополмай, 
“коктейл” эффектини бериш учунми, Ғарбча 
аллақайси классик мусиқаси фонида масна-
вий ўқийдилар...

Раҳматлик Шариф Юсупов домла бир 
куни ишхонамизга келиб қолган эди. Суҳ-
бат давомида гап ғазал ўқишга тақалди. 
Фурқатий ижоди бўйича фан доктори, саҳна 
санъатининг билимдони бўлган устоз тўлиб 
турган экан, анча ёрилди. Каттаю кичик, 
номи танишу нотаниш ўқирманларнинг ҳам-
маси аруздаги шеърларни ўз оҳангида эмас, 

декламация тарзида қироат қилиб, керак-
ли-кераксиз ўринларда ҳижони мажбуран 
чўзиб, натижада арузни бузаётганликларини 
таъкид лади. 

– Домла, – дедим пайтдан фойдаланиб, 
– мана, сиз арузий шеър қандай ўқилишини 
яхши биласиз, радиодами-телевидениедами 
бирон гуруҳ тузиб, ёш дикторларга, сухан-
донларга шуларни ўргатсангиз бўлмайдими?

– Шунақа бир таклиф айтишди, – деди 
Шариф ака кулимсираб. – Радиосухандон-
ларга ўргатинг, дейишди. Ҳафтада икки-уч 
марта машғулот ўтказадиган бўлувдик. Ой-
лик ҳам беришаркан. Қанчалигини айтайми? 
Бир минимал ойлик иш ҳаққининг эллик фо-

изи экан. Қайданам айтибман, кампиримнинг 
олдида ҳам рейтингим тушиб кетди...

Олимнинг қадрига етиш, эъзозлаш ўрни-
га, унинг устидан куладиган, билимини ерга 
урадиган нодон раҳбарчаларга қолган кун 
қурсин. 

Аммо бизда аруз ва умуман шеър ўқиш 
анъанаси паторат топиб кетмаган экан. Ўн 
йилча бўлиб қолди, Миллий театримизда 
бетимсол бир спектакль қўйилди – таниқли 
режиссёр Хўжақули Авлиёқули Алишер На-
воийнинг “Лисон ут-тайр” достонини Фари-
дуддин Атторнинг “Мантиқ ут-тайр” достони 
фонида саҳналаштириб тақдим этди. Саҳна 
ичи тамомила қуш патлари билан безалган 
– қушлар ҳақида-ку бу достонлар! Ва у бир 

ҳарир парда ила олд ва орқа қисмларга бў-
линган. Олд қисмида Навоийнинг “Лисон 
ут-тайр”и, орқа қисмида эса Атторнинг “Ман-
тиқ ут-тайр” достонлари – бири туркий, яна 
бири форсий тилда қиёмига етказиб, хўп 
ифодали қилиб ўқиляпти. Вилоят театрлари-
дан танлаб олиб келинган ёш актёр йигитлар 
ҳам бу икки улуғ шоирнинг сеҳрига тушди 
– ёниб-ёниб, бирон ҳижосини ҳам бузмаган 
ҳолда шеър ўқидилар! 

Спектакль тугагач, ҳали томоша-
бинларнинг олқишу қарсаклари 
босилмай туриб, қуш тилли ва қуш 

лисонли бу йигитлар азбаройи ҳаяжон зўри-
дан бир-бирини қучоқлаб йиғлаб юбордилар: 
санъатнинг юксаклиги уларнинг ўзига ҳам 
шу даражада таъсир қилган эди-да! Наво-
ийинг ўзи бир достони сўнгида айтади-ку, 
“йиғлай-йиғлай тугаттим охир”, деб! Ҳа, агар 
шеър устасининг қўлига тушиб, шоирнинг 
дилидаги туйғулар тиниқ бир тарзда ифшо 
этилар экан, у ҳар қандай куй, ҳар қандай қў-
шиқдан юксакроқ, улардан таъсирчанроқ бир 
мақомга кўтарилади. 

Ўтмишда эса одамлар шеър тинглаб, экс-
таз ҳолатига тушган дейишади. Навоийнинг 
бир мустазоди бор. Шоир ҳаётига оид китоб-
ларда ёзилишича: 

Дин офати – бир муғбачаи 
моҳилиқодир 

Майхораву бебок.
Чун ишқидин онинг 

ватаним дайри  фанодур,
Сармасту ёқам чок...

деган матлаъи ўқилганида тингловчилар 
таъсир зўридан ёқа йиртиб, фарёд чекишган 
эканки, буни бир тасодиф билан Навоий нинг 
ўзи ҳам кўриб қолган.

Ўтмишда шеър кишиларни экстаз ҳола-
тига туширгани бор гап. Чунончи, “...бу му-
хаммасни ҳазрат эшон шоҳ Машраб ўқиғон-
дин кейин жамъи халойиқ тавфиққа келиб, 
шоҳ Машрабнинг сўзи таъсир қилиб, ҳамма-
га жунун рўй берди. Маст бўлдилар... 

Алқисса, ҳазрат эшон шоҳ Машраб бул 
мухаммасни ўқуғондин кейин жаъми хало-
йиқларни кўрдиларки, замирлари ойнадек 
соф бўлубдур...” “Замири ойнадек соф бўлиш” 
– илмда катарсис ҳодисаси дейилади, бу ҳол-
да кишининг қалби мусаффо ойнадек бўлиб 
қолади. Афсус, ана шундай бебаҳо шеър ўқиш 
анъанаси секин-аста унут бўлиб бораётибди.

Бизда тўрт-беш йил аввал шеър ўқиш-
га, шеър эшитишга бир рағбат пайдо бўлди. 
Шоир лар радиога, телевидениега чиқиб ўз 
асарларини ўқий бошлашди. Аммо зўраки 

тарзда уюштирилгани учунми, кейинча у 
анъанага айлана олмади. Шоирлар... одам 
эшитадиган, эшитган одам уқадиган қилиб 
шеър ўқий олишмади-да. 

Шоира қизларимизнинг кўпи 
шеърини Ҳалима Худойбердие-
вага тақлидан ўқишга чиранади, 

тингловчи эса ҳайрон: бу кимнинг шеъри ўзи?
Расул Ҳамзатовнинг “Доғистоним” аса-

рида бир воқеа бор. Тоғда нима кўп – сўқмоқ 
йўл кўп. Тоғ устига чиқадиган сўқмоқлар. “Бу 
фалончининг сўқмоғи, буниси эса фалончи-
ники”, деб айтишар экан. Аммо бировлар оч-
ган сўқмоқдан юрганлар ҳам оз эмас. “Ёшли-
гимда мен ҳам тайёр сўқмоқдан чиқиб-тушар 
эдим, – дейди шоир. – Аммо бир кун отам 
мени қаттиқ тергади: одам бўламан десанг, 
ўзингга сўқмоқ оч, ўша йўлингдан юр...” 

Шеър ўқиш ҳам баайни бир сўқмоқ йўл. 
Ҳар бир шоирнинг ўз ўқиш мароми, ўз йўриғи 
бўлиши, ўз нафаси сезилиб туриши керак.

Мавриди келди, шеър ёдлаш ҳақида ҳам 
икки оғиз айтиб ўтайлик. Мен яқинда “Назм 
ва наво” тарзидаги бир кўрсатувда қатнаш-
дим. Шунда хонандалар нима учун олдинга 
чиқмай, соз чалаётган машшоқлар ортида ту-
риб ашула айтишлари сирини билиб олдим. 
Қадимда, у хон саройида бўладими, ё халқ 
сайилидами, ашулачи машшоқдан олдинга 
ўтиб қўшиқ айтар, соз ортда туриб чалинар 
эди-ку десам, кўп ёш хонандалар қўшиқ шеъ-
рини ёд билишмас, созандаларнинг елкасига 
ёпиштириб қўйилган қоғозга қараб... ашула-
ни ўқиб беришар экан! Ўзи айтаётган қўшиқ-
ни ёд билмайдиган ижрочи унинг маъносини 
тушунади, деб ўйлайсизми? Шунақа қилиб 
ашула айтган одамларнинг хониши бизни сел 
қила оладими?

Алишер Навоий бола чоғидаёқ Фаридуд-
дин Атторнинг “Мантиқ ут-тайр” достонини 
ёд билган. Кейинчалик ўзи ёзган барча асар-
лардан ташқари, ўзгалар қаламига мансуб 
яна эллик минг байт ашъорни ҳам ёдаки айта 
олган. Абдулла Орипов ҳамма шеъру достон-
ларини ёдаки ўқигани ҳануз кўз ўнгимизда. 
Эркин Воҳидов эса, бир даврада Фузулий 
шеърларидан шунчалик кўп айтган эканки, 
манаман деган озарбойжон шоирлари ҳам 
“Фузулий – ўзбекларнинг шоири экан-ку”, 
деб тан беришган, қойил қолишган. 

Энди бу нима номаъқулчиликки, ўзи ёз-
ган тўрттагина шеърини сўрасангиз, жужуқ 
ижодкорлар қўл телефони экранидан ўқиб 
беришади? Ўзи битган шеърни ёд билмай-
диган, уни ифодали ўқиб бера олмайдиган 
кишини шоир деб бўладими?

Озар ТВси каналида “Майхона” деган 
бир кўрсатув бор экан. Бундаги “майхона” 
деган сўз баъзи серҳадик биродарларимиз-
ни чўчитмай қўя қолсин, чунки бир маҳаллар 
 Навоий нинг ўзи унинг жавобини бериб қўйган:

Сен гумон эткандин ўзга жому 
май мавжуд эрур,

Билмайин нафй этма бу 
майхона аҳлин, зоҳидо.

Бу – ёрга ишқнинг зўридан ошиқнинг 
ичиб маст бўлган кишидек ихтиёрини йўқо-
тишига ташбиҳ берилган бир “май”дир, бу 
ишқ – илоҳийдир. Биз эса, эҳтиётлана-эҳти-
ётлана, ҳатто тасаввуф қўрғонига киришда 
ҳам кўп қардошларимиздан ортда қоляпмиз. 
Нима учундир, тасаввуфдан ҳадиксираш, 
уни “ҳозирча” оммалаштирмай туриш ҳол-
лари бизда кўп. Ҳолбуки, туркий тилдаги 
тасаввуф бобида биз энг пешқадам эл эдик. 

Бу гапларнинг шеър ўқиш ва уқишга бе-
восита дахли бор. Ахир, ғазал – тасаввуфдан 
ташқарида... деярли йўқ нарса-ку.

Яқинда Элшан Хазар отли озар шои-
рининг ана ўша “Майхона” теледастурида 
виқор ва тамкинлик билан ўқиб берган “бор-
йўқ” тазоди асосида битилган бир ғазали 
кўпчиликка айрича таъсир қилди:

Бу дунё бир ажиб ердир, 
муҳаббат вор, саодат йўқ,

Муҳаббатдан доған минг бир  
жиноят вор, адолат йўқ.

Бу дунёда, гарак, билсин  
адолат ахтаран инсон,

Бу йўлда чўх балолар, 
чўх мусибат вор, шикоят йўқ.

Шеър ёзиш бир ажиб ҳунар бўлса, уни 
одамнинг шуурига етказиб ўқиш ҳам кат-
та санъат эканини кўрдик. Шундай экан, 
Масков ТВларига тақлид қилавермай, оза-
рийлардан ҳам бир чимдим улги олиб, биз 
ҳам ўз ТВмизда бир “Майхона” очсак, бу 
гўшага кирган ҳар бир шоир сухандонлар ва 
олимлар қошида шеърларини эҳтирос, дард 
билан ўқиса...  деймиз.

Шеър ўқилган уй эса обод бўлмасдан 
қолмайди. Чунки ҳақиқий шеър – қалбдан 
чиққан тилак ва армон, дуою илтижодир. 
Ижобат бўлишига шак йўқ.

Зуҳриддин ИСОМИДДИНОВ

Исмат Кўчиевнинг “Ҳайдар Алиевнинг 
ғалабаси” китоби тақдимоти ушбу тадбир 
иштирокчиларида, талаба ёшларда катта та-
ассурот қолдирди. Ўзбекистон Ёзувчилар 
уюшмаси раиси Сирожиддин Саййид, Ўз-
бекистон – Озарбайжон дўстлик жамияти-
нинг ижрочи директори, профессор Эркин 
Нуриддинов, халқаро Маҳмуд Кошғарий му-
кофоти совриндори адабиётшунос олим ва 
таржимон Бобохон Муҳаммад Шариф, Ўзбе-
кистонда хизмат кўрсатган журналист Борис 
Бабаев, халқаро муносабатлар бўйича ахбо-
рот-таҳлил мар-
кази бош илмий 
ходими Исроил 
Шамсимуҳамме-
дов, Ўзбекистон журналистлар уюшмаси аъ-
зоси Собир Қурбонов, ёзувчи ва публицист 
Исмат Кўчиев сўзга чиқиб китоб ҳақида фи-
кр-мулоҳазаларини, Ҳайдар Алиевнинг ҳаёт 
йўли, Ўзбекистон билан боғлиқ хотиралари-
ни ўртоқлашдилар.

Йиғилганларга Ҳайдар Алиев ёдгорли-
гининг очилиши ҳақидаги ҳужжатли фильм 
намойиш этилди. Шунингдек, видиороликда  
Президент Илҳом Алиевнинг Ўзбекистонга 
ташрифи Озарбайжон халқининг умуммил-
лий етакчиси, ўзбек халқининг яқин дўсти 
Ҳайдар Алиев шарафига номланган кўча-
нинг очилиш маросими ҳақида ҳикоя қилин-
ди. Бу тадбирнинг рамзий маънога эгалиги, 
унинг XX асрнинг атоқли сиёсий ва давлат 
арбоби, мустақил Озарбайжоннинг асосчи-
си сифатида тарихга кирганлигига алоҳида 
урғу берилди.

 Исмат Кўчиевнинг “Ҳайдар Алиевнинг 
ғалабаси” китобида Ҳайдар Алиевнинг 
қатъияти, кучли сиёсий иродаси ва беқиёс 
етакчилик фазилатлари туфайли ёш суверен 
давлат барча қийинчилик ва синовларни му-
носиб тарзда енгиб ўтгани, республиканинг 

мустақиллик йилларида эришган ютуқлари, 
пойтахт ҳақида батафсил ҳикоя қилинган. 
Китобнинг айниқса, мана шу жиҳатлари сўз-
га чиққанлар томонидан алоҳида таъкидлаб 
ўтилди. 

Озарбайжон ва Ўзбекистон ўртасидаги 
тарихий алоқалар, хоҳ адабиёт соҳасида бўл-
син, хоҳ санъат, хоҳ туризм ёки бошқа йўна-
лишларда бўлсин, жуда узоқ тарихий илдиз-
ларга бориб тақалиши, бугун бу соҳада ҳам 
қатор ишлар амалга оширилаётганлиги қайд 
этилди.  

Ҳақиқатан, халқларимиз ўртасида ўхшаш 
жиҳатлар жуда ҳам кўп, тил, маданият, си-

ёсат  ва адабиётда 
ҳам: ҳазрат Алишер 
Навоий ғойибона 
устоз деб билган зот 

– Низомий  Ганжавий Озарбайжон фарзан-
дидир. 

Низомий  Ганжавийнинг “Хамса” асари бу-
гун ўзбек тилига ўз вазни, ўз баҳрида таржима 
қилингани, Навоийдан улгу олган Фузулий-
нинг ўтли сатрлари халқимиз қалбидан чуқур 
жой олгани ва бугунги кунда Озарбайжонда 
ўзбек олимлари ва  ёзувчиларининг китоблари, 
асарлари чоп этилётгани, яқинда навоийшунос 
олим, профессор Шуҳрат Сирожиддиновнинг 
“Амир Алишер” китобининг Бокуда озарбай-
жон тилида нашр этилиши (таржимон Г.Ашу-
рова) халқларимиз ўртасидаги алоқаларнинг 
мустаҳкам бўлишига хизмат қилмоқда. 

Бўлиб ўтган тадбир барчада катта таас-
сурот қолдирди. Ҳайдар Алиевнинг ибратли 
ҳаёт йўли ҳақидаги китоб тақдимоти икки 
халқ ўртасидаги дўстлик, муносабатларни, 
қардошлик анъаналарини янада  мустаҳкам-
лашга хизмат қилди.

Гулбаҳор АШУРОВА,
филология фанлари номзоди,

Фузулий номидаги илмий тадқиқот 
маркази раҳбари

ТАҚДИМОТ

Бошланиши 1-саҳифада

Бошланиши 1-саҳифада

ÁÈËÀÑÈÇÌÈ?

               ИФТИХОР

Сиз десам, қуёшланар кўзда ёшим, Навоий,
Сўзюлдузим, сўзойим, сўзқуёшим, Навоий.

Қай лаҳза дегум Сизни бағримга босиб сўзни,
Кўзим кўзлар юлдузни, кўкда бошим, Навоий.

Сиз борсиз олам аро, мағрур Ҳирот, Бухоро,
Самарқанду Хоразм, Кешим, Шошим, Навоий.

Ғариб кўнглим ҳур бўлди, руҳимда сурур бўлди,
Сиз борсизки – нур бўлди ичим-тошим, Навоий.

Турку Туронюрт бўлсам, интиқ, кўзи тўрт бўлсам,
Кошкийди шогирд бўлсам, дилнаққошим, Навоий.

Йўлингиз бўлди йўлим, қўлингиздадир қўлим,
Ассалому алайкум, замондошим Навоий!

        ВАТАН СУРАТИ

Баъзан китоблар ҳам алдайди, дўстим,
Фикрлар тумтароқ, сўзлар ялтироқ...
Сен Ватан суратин кўрмоқчи бўлсанг,
Боболарнинг ўйчан кўзларига боқ.

Бу кўзларда миллат тарихи бордир,
Бу кўзларда яшар халқнинг қисмати.
Юз эллик йил сендан яширилган сир –
Оқсоч Туркистоннинг муқаддас хати.

Эр бўлиб от минган жасур Тўмарис,
Қурбонжон додҳолар яшар бу кўзда.
Ҳазрат Соҳибқирон, Навоий, Феруз,
Бобурдай подшолар яшар бу кўзда.

Бу кўзларда чақнар Чўлпон юлдузи,
Қодирий битган чўнг тарих акси бор.
Иброҳим Мўминнинг бўғилган саси,
Шу кўз қароғидан ҳайқирар такрор.

Момоларнинг ўйчан кўзларига боқ,
Сен унда мингларнинг дардин кўрасан.
Урушлар, қирғинлар, қатағонларнинг
Азобли кунларнинг гардин кўрасан.

Бу теран нигоҳда қоришиб кетган 
Халқнинг дарду ғами, қувончу бахти.
Илдизлари замин қаърига етган,
Бу кўзларда ўсар Иймон дарахти.

Ватан – тарих асли, тарих – Ватандир
Агар эгилмасин десанг шу байроқ.
Шукрона айтгин-да бугунги кунга,
Кексаларнинг мағрур кўзларига боқ.

Руҳингга илиқ бир нур тўлар шунда,
Қаддинг ҳам байроқдай тик бўлар шунда!

ТЎМАРИС. ЖАНГ АРАФАСИ

Боряпман, юзимни сийпалар шамол,
Боряпман, тулпорим учади елдай.
Ҳадсиз саҳро тўлғанади бемажол,
Ортимдан бир қўшин келади селдай.

“Эрк!” – деб пичирлайди бунда ҳар гиёҳ,
“Ватан!” – деб шивирлар қадрдон чўллар.
“Озодлик!” – деб бархан аста тортар оҳ,
Юртимнинг тупроғин ўпади гуллар.

Боряпман, қалбимда қасос – ўт ёнар,
Менинг бир ўғлиммас, минг ўғлим ўлди.
Шамширим энди ёв қонига қонар,
Сабримнинг биноси қулади, бўлди!

Энди Жайҳун бўлиб бораман, эй Кир,
Қумдарёдай эниб боргум, душманим.
Вақт борида қочиб, катагингга кир,
Онанинг қаҳридан қўрққин, эй ғаним!

Боряпман, тулпорим учар чақмоқдай,
Қасос онларини кутиб, шавқ олиб.
Зарқатим ёллари порлар байроқдай,
Эгарда бир меш қон, борар чайқалиб.

Барини тиқаман ернинг қўйнига,
Тангрим, жангдан чиқай юзим оқ бўлиб.
Энди тушажакдир ёвнинг бўйнига
Ҳар бир тола сочим – бир сиртмоқ бўлиб!

                ТИЛАК

Мен сизни аввалдан яхши кўрардим, 
Фақат, айтолмадим буни бир умр... 
Моҳи Рамазонда Ҳақдан сўрардим:  
Дилингизга берсин беадад сурур. 

Мен сизни аввалдан яхши кўрардим, 
Фақат, айтмоқликка топмадим журъат.
Моҳи Рамазонда Ҳақдан сўрардим:  
Иймонингизга бахш айласин қувват. 

Мен сизни аввалдан яхши кўрардим, 
Ўзингизни четга тортдингиз фақат.
Моҳи Рамазонда Ҳақдан сўрардим:  
Сизга ато этсин жиндай қатъият. 

Мен сизни аввалдан яхши кўрардим, 
Фақат, қаролмадим кўзингизга тик.
Моҳи Рамазонда Ҳақдан сўрардим: 
Бошингизга нурдай ёғсин яхшилик. 

Мен сизни ҳозир ҳам яхши кўраман, 
Яширдим бу ишқнинг овозасини.
Моҳи Рамазонда Ҳақдан сўрайман: 
Кенг очсин муҳаббат дарвозасини. 

Мен сизни жудаям яхши кўраман, 
Эй менинг танишу нотаниш дўстим.
Сизни ҳар дам дуо қилиб тураман: 
Кўнгил боғингизда бахт гули ўссин...

  АЁЛ ЧЕҲРАСИДАЙ 
   ПОРЛАЙДИ ҚУЁШ

Хайриятки, у бор кўҳна очунда –
Тиллар ёмон сўздан тийилиб турар.
Бир ботин ҳарорат, илҳом бор унда – 
Қаламдан сатрлар қуйилиб турар.

Минг шукурки, унинг табассуми бор –
Бот-бот кулиб қўяр хўмрайган дунё.
Қўшиғи бор, баҳор каби беғубор – 
Мудраган дилларни уйғотар наво.

Сарҳадсиз зулумот салтанатида
Бир тола нур бўлиб яралган аёл.
Тангрининг илоҳий муҳаббатидан
Фаришта, ҳур бўлиб яралган аёл.

Одам Атонинг бир нигоҳи учун
Жаннатдан воз кечган Момо Ҳавво у.
Баъзан ўзгаларнинг гуноҳи учун
Бағриқон, дилпора, умри адо у.

Заминда ўхшаши топилмас бугун:
Тонгдай юз, юлдуз кўз, ҳилол каби қош.
Аёлнинг зулфидай қоп-қорадир тун,
Аёл чеҳрасидай порлайди қуёш!
                                   

          БОБУРНИНГ 
           ТУШЛАРИ

Бир пайтлар тушимга ранглар кирарди,
Сўзлар товланарди мисли камалак.
Сал кейинроқ нуқул жанглар кирарди,
Жангдан иборатдай эди келажак.

Кейин паривашлар айладилар банд,
Кундузи ҳушимни, тунлар тушимни.
Қисмат гоҳи заҳар, гоҳо берди қанд,
Беқанот қилди у омад қушимни.

Сўнг юртни тарк этдим, дил тўла армон,
Тахтақорачадай довондан ошиб.
Пойимда тиз чўкди Афғон, Ҳиндистон,
Аммо қайга боргум ўтмишдан қочиб?!

Энди таъқиб этар қовуннинг иси,
Туркистоннинг ёди тортиб туради.
Ҳукмдорман, ёниқ толе юлдузи...
Тушларимга ҳар тун Ватан киради.

        ТАҚДИР
Қишнинг қандай келишин
Алаш қайдан билади?
Қушнинг қандай қўнишин,
Оғоч қайдан билади?

Ўтиб кетар йил қанча,
Кўзинг очиб-юмгунча.
Биқирлаб сўнг тинарсан,
Ўчоқдаги қумғонча.

Тинч турмайди тирик жон,
Умр шундай, оҳ, ишон.
Кўксинг шеърга тўлмайди,
Бир кам асли бу жаҳон.

Туш кўрасан гоҳ қониб,
Сесканасан уйғониб,
Жимирлайди бу дунё,
Кўз ёшингга чулғониб.

Чир айланиб қоғози, 
Турмушдан кўп норози.
Сенинг айбинг эмас, қўй,
Асли носоз тарози. 

ЁЛҒИЗ СЕНМИ
Ёлғиз сенми, жигарим,
Ер юзида саргардон,
Ёлғизликда дил ярим,
Соғинчдан топган дармон.

Тирилган куни ўлиб,
Ёлғиз сенми, ёш қолган,
Ишқ дардига қул бўлиб
Жудо бўлган бошидан.

Ёлғиз сенми донишманд,
Тошқин чоғи хас тутган,
Қайғудан ичиб шарбат,
Азоб майизин ютган.

Ортингга бир қараб қўй,
Биз ҳам сендай бўлганмиз.
Ҳаёт қадрин англамай
Тойган эдик йўлдан биз.

Шаҳарнинг гавжум кўчаси.
Одмигина кийинган аёл мактаб ёши-

га етиб қолган ўғилчасини қўлидан тутиб, 
тез-тез одимлаб бормоқда.

Бола тинмай  жиддий оҳангда, катталар-
га ўхшаб саволлар берар, онаси уйга 
шошаётганиданми, ўғлининг гапла-
рини истаб-истамайгина эшитиб, бе-
раётган саволларига эса калта-култа 
жавоб қайтариб қўярди.

– Дадам телефон қилдиларми?
– Йўқ...
– Қилсалар, велосипед олиб келишла-

рини айтиш эсингиздан чиқиб қолмасин, 
бўптими?

– Бўпти.
– Ая, Сибирь дегани қанақа жой?
– Даданг келганда, сўраб билиб оласан... 
Орага жимлик чўкиб, бироз юришгач:
– Ая, қачон мени “Боғишамол”га, зоо-

паркка олиб чиқасиз?
– Яқинда...
– Яқинингиз қачон? Шашлик олиб боринг 

деганимда ҳам “яқинда” дегандингиз...

– Дадангдан пул келсин...
– Анов куни “келди, келди” деб юрга-

нингизни эшитдим...
– Бувижонингни касалхонага ётқизишга 

ишлатиб юбордик-ку!..

– Унда бувижоним нега тузалиб кетма-
дилар?

Аёл индамади.
– Ая, энди дадамдан пул қачон ке-

лади?
– Билмайман ўғлим, бил-май-ман!..
Аёл, кейинги сўзни айтишда овози кўтари-

либ кетганидан хижолат бўлиб, атрофга бир 
назар солиб қўяркан, елкасини қисганча қада-
мини тезлатиб борар, ўғлини яна савол бериб 
қолишидан ҳадиксирагандай, унга қараб-қараб 
қўярди...

Бироз юришгач, бола овозини пастла-
тиб:

– Ая, бувимга билдириб қўймасангиз, 
сизга бир гап айтаман...

– Хўп, айт.
– Машҳур мени “гадой” деб сўкди.
Аяси ўғлига ялт этиб қараркан:

– Қайси Машҳур?
– Бизнинг группамиз-

да бору, ҳалиги дадаси 
“Жип”да келиб обкетади-
ган.

Она бир чимирилди-да:
– Сен  нима деб жавоб бердинг? – деб 

сўради. 
– Ҳеч нарса, бир итариб юбор-

гандим, йиқилганда тилини тиш-
лаб олди. 

– Қонадими?
– Ҳа, озгина... Кейин Ирода Муслимов-

нага айтди.
– Ирода опанг сени уришмадими?
– Йўқ, менга қараб кулиб қўйдилар... 

Кейин унга жувачка бериб юпатдилар.
– Чакки қилибсан, болам. Бундан кейин 

ҳеч ким билан уришма!

Самад буни кам эмас, кўп эмас, 
ўн уч йил кутди. Ўтган вақт ичида 
у қанча эзилди, қанча азоб ланди. 
Авваллари тенгига гап, даврада 
тур бермайдиган норғул йигит кей-
инчалик ўзини четга ола бошла-
ди. Унча-мунча айтилган тўй-ҳа-
шамга бормайдиган, кўзқиймас 
жойларга борса ҳам қўр тўкиб 
ўтирмайдиган, қозон- ўчоққа ай-
ланиб, чой-пой ташишни баҳона 
қиладиган, қурга қўшилмайдиган 
бўлди. Қўшилса айрим қитмир-

ларнинг ғайирлиги тутиб бола-
дан гап очиши, бу билан унинг  
асабига тегишга уриниш ларидан 
безиб қолганди. Бундай пайтда у 
лом-мим демасдан туриб кетар, 
шу бўйи даврага қайтиб кирмас-
ди. Гап-сўзлар унинг қаддини 
анча букиб қўйди, ҳоритди, чар-
чатди. Лекин кечалари Аллоҳдан 
унга ҳам бир фарзанд беришини 
сўрашдан чарчамади. Сўрайверди. 
Кутди. Сўрайверди. Кутди. Ҳатто 
тушларида ҳам сўрайверди. 

Ва ниҳоят нолаларини Ўзи 
эшитди. 

Хотинидан янгиликни бил-
ди-ю, энди тушларини тўй-томо-
ша, шоду хуррамлик безай бошла-
ди. Энди тўй-маърака дарагини 
эшитган жойдан қолмади. Худо-
нинг куни келди, тўққиз ой ҳам 
ғир этиб ўтди, лекин унинг учун 
тўққиз йилга тенг бўлди-ёв.

...У кўчада кетаяпти-ю, ҳамма 
нарса кўзига чиройли кўринар, би-
рорта диққатни тортадиган жойи 
бўлмаган, фақат пасқам томлар-
дангина иборат бўлган қишлоғи 
ҳам бугун бошқачадек. 

Рўпарасидан келаётган, ҳам-
ма кўрса қочадиган, кимни кўрса  
“кўйдирган калла”дек ёқимсиз 
иржайиб тураверадиган, ўзидан 
замонавий блогер ясаган Замон 

калга умрида биринчи марта са-
лом бериб, қўшқўллаб кўришди. 
Хаёлига келган фикрдан ўзи ҳам 
ҳайрон бўлди: “Нима қипти, ёзса 
ўз ҳақини талаб қилиб ёзади-да. 
Ёз-э, ёзавер. Қандингни ур!”. 

Анчадан бери одамлардан бун-
дай мулозаматни кўрмаган, яхши 
гап эшитмаган Замон кал ҳам ҳай-
рон қолди. У Самаднинг ортидан 
қараганча, бу такаллуфнинг ости-
да нима сир бўлиши мумкинли-

ги ҳақида ўйлаб, йўлнинг 
устида серрайиб туриб қол-
ди. 

Қиш oйлари ҳамқиш-
лоқлари бекорчиликдан йиғили-
шиб, лақиллашадиган жой, ярми 
нураб тушгандан сўнг текислаб 
ташланган, тик турган ярми эса 
чала-чулпа оқланган, ёғин-сочин-
дан ола-була бўлган эски почта 
биноси эди. Қишлоқда нимаики 
гап бўлса, шу ердан радиоузелдек 
атрофга тарқалади. Унинг ўғил 
кўрганини тенгқурлари кечанинг 
ўзидаёқ бир-бирига “уланган узун 
қулоқлар” орқали хабар топган. 
Ҳали Ҳанифа чечанинг хўрози 

қичқирмасдан почта олдига йиғи-
лишиб уни кутишаётганди. Нега 
Ҳанифа чечанинг хўрози дейсиз-
ми? Ахир, почтага энг яқин уй шу 
чечанинг уйи-да.

Ҳув ана, улар секин бир-бири-
га пичирлашиб, бу ёққа қараган-
ча ишшайишаяпти. Буларга бас 
келиб бўлмайди, нима десалар 
ҳам хўп, дейишдан бошқа чораси 
йўқ. Толмас ўғил кўрганда қандай 
азоб лашган эди-я, бечорани. Бунга 

бирон ўн йиллар бўлди-ёв. 
Кеч куз эди ўшанда, бир 
неча кун қочиб юрган Тол-
масни ниҳоят қорайган пах-

та даласидан тутиб олишди. Анча 
қидирувдан сўнг қўлга тушган 
Толмас бечорани толчивиқ билан 
роса савалашган, “Бўлди оғайни-
лар нима десанглар, қанча десанг-
лар олиб бераман”, деб ёлворга-
нига қарамай, пахтанинг оқова  
сувидан ҳосил бўлган кўлмакка 
отишганди. Бу ҳам етмагандай, 
Толмас бир амаллаб балчиқ сув-
дан чиқиб келса, “Шунақаям катта 
қурбақа бўладими, балчиқда нима 
еган экан-а, бу қурбақа?”, деб 

қийқиришганча уни кўлмакдан 
чиқишга қўйишмаган, ялиниш-
ларига парво ҳам қилишмаганди.  
Ўшанда Толмаснинг бирон нар-
са олиб беришидан эмас, чора-
сизликдан ялиниб-ёлворишлари 
жўра ларни завқлантирганди. 

Йигитчилик давригина кўтара-
диган бундайин томошаларнинг 
тепасида кўпинча ўзи турарди. 
Ўша пайтлар кимдир унга: “Эй, 
шўрпешона, бундай “жазо”ни сен 
неча йиллаб кутасан, ҳали тушла-
рингга кириб чиқади булар”, деса 
ўшанинг ёқасидан олиб, жағини 
эзиб қўйган бўларди. Афсуски, 
шундай бўлди. У бу кунни жуда 
узоқ вақт кутди.

...Тенгқурлари ҳали ҳам оғиз-
ларининг таноби қочганча имлаб 
уни тезроқ юришга ундашарди. 
Беихтиёр у анчадан бери сақлаб 
юрган, бир даста пул солин-
ган чўнтагини пайпаслаб қўйди. 
“Етармикан, етмаса дўкончига ай-
таман, қарзга берар, вақти келиб 
олади-да, нима кўчиб кетаяпман-
ми”, ғудранди ўзича.

Аср ўтиб, шом чўкди. 
Теварак-атроф қоронғилашди 

– аммо ҳамон унинг кўзига ҳамма 
нарса ёрқин кўринар, гўёки бутун 
борлиқ нурга бурканган, олам ча-
роғон эди.

– Ўзидан ўтсаям-а?
Аёл индамади.
Болакай қадамини тезлатган онасидан 

ортда қолмасликка уринганча чопиб бо-
раркан, унинг юзида қандайдир шижоат 
учқунлари уфуриб турарди...

Даврон УЛУҒМУРОДОВ

Ҳикоя

ОЛАМ ЧАРООЛАМ ЧАРОFFОНОН

Дурбек ҚЎЛДОШЕВ

Қатра

ÎÍÀ ÂÀ ÁÎËÀÎÍÀ ÂÀ ÁÎËÀ

Умрой КАРИМОВА

Суратда: Ўзбекистон халқ ёзувчиси Ойбек ва рафиқаси Зарифа Саидносирова.

Яқинда Ар-Риёд шаҳрида “Ахборот ва 
араб-рус тадқиқотлари маркази” ўзбек ада-
биётининг араб дунёсида ўрганилишига 
бағишланган “Ўзбек адабиётини араб тили-
да ўқиб” номли илмий рисолани нашр этди. 
Ар-Риёддаги Амир Султон университети 
инг лиз тили ўқитувчиси, Алишер 
Навоий номидаги Тошкент давлат 
ўзбек тили ва адабиёти универси-
тети Хорижий тиллар кафедраси 
мустақил тадқиқотчиси Маҳмуда 
Сайдумарова ҳамда араб адиби, 
библиографи Холид Аҳмад Юсуф 
ҳамкорлигида тузилган ушбу ил-
мий рисолада ўзбек адабиётидан 
араб тилига таржима қилинган ҳи-
коялар таҳлил этилган. Рисолага 
Саудия Арабис тони, Миср, Судан, 
Тунис, Ливан, Фаластин, Ироқ ва Иордания 
каби араб мамлакатлари адиблари ва адабиёт-
шунослари Хайрия ас-Саққоф, Мунир Утай-
ба, Муҳаммад ас-Забаъ, Аззиддин Мирғаний, 
Муҳсин Ҳания, Муҳаммад ал-Муҳсин, Ҳинд 
ал-Ҳажж, Маҳмуд Ийд, Муҳаммад аш-Шан-
тий, Сулафа Худаййир, Аҳмад ал-Убайдий ал-
Ҳажж, Носир ал-Жосим, Аҳмад ал-Алиюнинг 
илмий мақолалари киритилган. Шунингдек, 
Маҳмуда Сайдумарованинг “Ўзбек ҳикояла-
рида нутқий этикет бирликлари ва уларнинг 
араб тилига таржимаси ҳақида”ги мақоласи 
ҳам ўрин олган. Мазкур мақолалар яратили-
шига Кувайт давлатининг Маданият, санъ-
ат ва адабиёт Миллий Кенгаши томонидан 
нашр этилган “Танланган ўзбек ҳикоялари” 
ва Саудия Арабистони “Ахборот ва араб-рус 
тадқиқотлари маркази” нашр этган “Ўзбек 
адабиётида ҳикоя жанри. Адабий танқидий 
тадқиқот ва танланган ҳикоялар” китоблари 
асос бўлган. 

Ўзбек адабиёти ҳақидаги араб адабиётшу-
носларининг ушбу рисоласига Абдулла Қоди-
рий, Чўлпон, Ғафур Ғулом, Абдулла Қаҳҳор 
сингари ўзбек адабиётининг атоқли вакил-
ларидан бошлаб замонавий ёш муаллифлар-

нинг ижоди таҳлилигача бағишланган илмий 
тадқиқотлар жамланган.

Адибларимизнинг танлаб олинган ҳи-
кояларида жамиятимиз ҳаётининг турли 
босқичлари ва турли қирралари очиб берил-
ган. 

Катта қизиқиш билан қабул қилин-
ган ушбу асарларни араб тилига ўгир-
ган арабшунос таржимон Муртазо 
Сайдумаровнинг меҳнати араб дунё-
си илмий доираларида эътироф эти-
либ, у 2019 йили Қатарнинг “Шайх 
Ҳамад номидаги таржима ва ўзаро 
бир-бирини тушуниш халқаро му-
кофоти”га ва 2022 йили Саудия Ара-
бистонининг “Подшо Абдулло ибн 
Абдулазиз номидаги таржима бўйича 
халқаро мукофот”га лойиқ кўрилди.  

Саудиялик адиба Хайрия ас-Саққоф ўзбек 
адабиётидан араб тилига қилинган таржима 
ҳақида фикр билдирар экан, “Таржимон ўзбек 
ҳикоячилигининг бир-биридан фарқ қилув-
чи энг машҳур намуналарини танлаб олиб, 
араб тилига маҳорат билан таржима қилган. 
У, гарчи араб тили аҳлидан бўлмаса-да, ба-
диий асар таржимасида ижодкор ниятини 
амалга оширишда қоқилмай-суринмай бади-
ий таржимани маромига етказганининг ўзи 
таржима воситаларини пухта эгаллаганидан 
далолат беради”, деб таъкидлайди. Тунислик 
адабиётшунос Муҳсин Ҳания “...биз бу китоб 
орқали ҳозирги замон ўзбек адабиётида ҳикоя 
жанрининг ижодий равнақини кашф этдик. 
Уни мутолаа қилган ўқувчи кўз нурини бежиз 
кетказмайди”, деган сўзлари адибларимизга 
ҳам, адабиётимиз мухлисларига ҳам бирдек 
хуш ёқади, албатта.

Араб тилида нашр этилган “Ўзбек ада-
биётини араб тилида ўқиб”  китобини китоб 
дўконлари ва кутубхоналар билан бир қаторда 
электрон тарзда – https://t.co/kEeKBSDJLB
ҳаволаси орқали ўқиш мумкин.

Рисолат ҲАЙДАРОВА

ЎЗБЕК ҲИКОЯЛАРИ
араб адабиётшунослари нигоҳида

“Энашамол” ҳикоясида воқеа-ҳоди-
салар ровий – бола тилидан ҳикоя қи-
линади. Чунки бола-қаҳрамон ўзининг 
тасаввури, олам ва одамни англаши ба-
робарида китоб ўқувчисини ҳам англа-
тиб, ҳис қилдириб боради.

Aсарда табиат тасвири алоҳида ўрин 
тутади. Ёзувчи “Энашамол” ҳикояси-
да ёзади: “Оқтошдан кўтарилган кун 
аввал Каттатоғни, кейин унинг бола-
си Ойқорнинг елкаси-ю, Бўронқўниш 
ўнгирига тегиб, қорларини эритади. 
Бир қавати қору муз, бир қавати чангу 
тўзондан нақд пахса девордек пишиб 
қолган қатламлар орасидан томчилаб 
чиққан сизотлардан жилғалар бошла-
нади. Жилғаларни санашнинг имкони 
йўқ. Балки юз, балки мингта. Сон-са-
ноқсиз жилғалар эрта ҳайитга чиқаёт-
ган қизалоқлардек чулдирашиб пастга 
энишади”. 

Пейзаж бадиий асарда тасвир унсур-
ларидан бири бўлиш билан бирга, асар 
қаҳрамони турган жой ҳақида тасаввур 
беради. Таниқли адабиётшунос олим 
Қозоқбой Йўлдошев пейзаж тасвири-
нинг қаҳрамон руҳияти тасвирига ҳам 
бевосита алоқадор унсур эканини таъ-
кидлайди: “Кўпинча табиат ва унинг 
кўринишларига муносабат муайян ада-
бий тимсолнинг муҳим руҳий-маъна-
вий қирраларини намоён қилади. Та-
биатнинг гўзаллигига маҳлиёлик ёки 
унга бефарқлик персонаж табиатидаги 
манфий ёхуд мусбат жиҳатлар ҳақида 
илк тасаввур уйғотади...  Шунингдек, 
асардаги табиат тасвири қаҳрамоннинг 
айни дамдаги кайфияти, ҳозиргина со-
дир бўлган ёки юз бериши кутилаётган 
воқеа-ҳодисага муносабатини ҳам акс 
эттиради”. 

“Энашамол” ҳикоясида пейзаж 
ўринлари кўпдай туюлса-да, бир-би-
рини такрорламайди, айни пайтда мут-
лақо фарқли руҳий ҳолат билан ёнма-ён 
келади. Масалан, Ойқортоғ тасвири 
боланинг орзуларини ифодаласа, Санг-
зор дарёсининг шиддат билан оқиши 
тезкор ҳаётни эслатади. Сув томчила-
ри, шамол, қуёш, қуёш нурларида жа-
мики кўзга кўриниб турадиган табиат 
унсурларининг жилваланиши сингари 
тасвирлар асарда бетакрор манзаралар-
ни ҳосил қилади. Беихтиёр китобхон 
кўз ўнгида чизилган суратлар, портрет-
лар намоён бўлади. Айниқса, ранглар 
маҳорат билан ифодаланганки, бундан 
муаллиф ёки бола-қаҳрамоннинг рас-
сомчилик сир-синоатларидан яхши ха-
бардор эканини пайқаш мумкин. Бола 
атроф-табиатни тасвирлар экан, уларни 
шунчаки манзара сифатида айтиб кет-
майди, балки бу табиат маназалари уни 
ҳамиша ҳайратга солгани, табиатни, 
унинг ҳодисаларини мўъжиза деб қабул 
қилиши, орзулари, ўй-хаёллари билан 

ҳамоҳанг келгани асарга янада табиий-
лик бағишлаган.

“Энашамол” ҳикоясидаги Самар-
қанд тасвирини асардаги бош ифода-та-
свирларидан бири, дейиш мумкин. Бо-
ланинг орзу-истаклари, келажак билан 
боғлиқ ниятлари, ва ҳаттоки, унинг ис-
теъдоди ҳам беихтиёр шу шаҳар билан 
боғлиқ кечади. Қаҳрамон нигоҳида Са-
марқанд – орзулар шаҳридек, боланинг 
ҳайрат тўла нигоҳи орқали кузатилади. 
Самарқанднинг ҳавоси, бинолари, де-
ворлари – ҳаммаси-ҳаммаси уни ҳай-
ратга солади, шаҳарни кўпчилик қато-
ри қадимий шаҳар деб эмас, муаззам, 
муҳташам ўлкадек тасвирлайди. 

Боланинг рассом экани асарда бот-
бот эслатилади, айни детал Самарқанд 
тасвини ифодалашда ниҳоятда қўл ке-
лади: “Ана у – мен чизадиган иморат. 
Уни кечаси, қоронғуда ҳам кўзимни 
юмиб туриб чиза оламан. Отам тўғри 
айтган эканлар. Самарқандни кўриш 
учун тоққа чиқиш шарт эмас экан”. 

Самарқанд таърифи ҳикояда айрим 
сюжет чизиқларини тиниқлаштиришга 
ҳам хизмат қилади. Жумладан, бола-
нинг бобоси Самарқанд мадрасаларида 
таҳсил олгани, у ерда илм-маърифат, 
адабиёт чуқур ўргатилгани, афсуски, 
шўро даврида кўплаб миллат ойдинла-
ри қатори бобоси ҳам олиб кетилгани 
таъсирли берилади. Самарқанд кўплаб 
миллатга мансуб уйғоқ, илм-маърифат-
ли вакилларининг жамланма образи 
сифатида ҳам таассурот уйғотади. Уму-
ман, бола-қаҳрамон нигоҳида бу каби 
тасвирлар кўплаб таассурот ва руҳий 
ҳолатлар ифодасини акс эттиради. 

Адибнинг “Энашамол”, “Боғдагул” 
номли ҳикояларида бош образ билан 
ҳамиша ёнма-ён келган яна бир етакчи 
образ бор. Бу – боланинг бувиси. Асли-
ни олганда, бадиий адабиётда кексалар 
образи кўпинча болалар образлари билан 
ёнма-ён келади. Бунга Худойберди Тўх-
табоев (“Жаннати одамлар”, “Беш болали 
йигитча”), Чингиз Айтматов (“Оқ кема”) 
каби адиблар яратган асарларни мисол 
сифатида келтириш мумкин. Зеро, бола-
ни энг кўп тинглайдиган ва англайдиган 
одам, одатда, бобоси ва бувиси. 

“Энашамол”, “Боғдагул” ҳикоялари 
бош сюжетга уланадиган кичик сюжет-
ларга бой. Масалан, Боғдагулнинг ян-
гаси Андижондан Самарқандга келин 
бўлиб келади ёки Мардон девонанинг 
ўзига хос саргузаштлари, лўли қиз, Са-
марқандда автобусда юз берган воқеа 
сингари. Улар алоҳида-алоҳида сюжет 
чизиқлари бўлса, боланинг бувиси чо-
пони этагига кириб тингловчи-кузатув-
чи сифатида нутқ сўзлаётгани – асосий 
сюжет чизиғига келиб уланаверади. 

Асарда буви образи бола назари би-
лан ёритилган, ифодаланган, тасвир-

ланган энг ёрқин образ. Унда катта она-
нинг ташқи қиёфасидан тортиб, ички 
дунёси, ҳатто сўзлагандаги оҳангигача 
китобхонда яққол таассурот қолдира-
ди. Бола хотираси тиниқлиги боис бу-
ларни адашмай тасвирлаб беради. Буви 
– катта она тимсоли фақат боланинг 
эмас, миллатнинг онаси, тарбиячиси, 
маслаҳатгўйи, ҳатто ишончли вакили 
сифатида гавдаланади. Бу эса беихтиёр 
муаззам Самарқандни эслатади.  “Са-
марқанд Катта Энамга ўхшаса керак...”, 
дейди боланинг ўзи ҳам. Зеро, образлар 
индивидуал кўринган ҳолида умумлаш-
ма моҳият касб этиши  мумкин. 

Асарда бола-қаҳрамоннинг руҳий 
ҳолатига оид кўплаб ўринлар келти-
рилган. Масалан, автобусда қўлидаги 
ўз тангасининг йўловчилардан бири 
тутқизиб кетган тангасига аралашиб 
кетгани, ҳайдовчи амаки бола пул-
ни бермай ўғирлаб олди, деб тўполон 
қилгани болани ниҳоятда оғир ҳолатда 
қолдиради. Бола қўлидаги ўз тангала-
рига қўшилиб кетган йўловчининг пу-
лини узатишни ҳам узатмасликни ҳам 
билолмай гарангсиб қолади. Атрофда 
кўтарилган шов-шув уни баттар шоши-
ради. Болани бировнинг пулини олиб 
қўйишда айблаб юзига шапалоқ ури-
шаркан, у ички бир алам, ҳасрат билан 
йиғлайди. Йиғлар экан, иложсиз ҳолида 
энди Самарқанд уни ўғри бола деб ўй-
лашидан қаттиқ ўкинади. Боланинг тоза 
қалби жамиятдаги ноҳақлик, англамсиз-
лик қаршисида лол. Айни лаҳзада бир 
йўловчи кампир воқеага аралашади, шу 
кампиргина болага қилинган ноҳақлик-
ни кўради, айтади. Ҳайдовчига болага 
қилган ноҳақлиги учун қаттиқ танбеҳ 
беради, боланинг кўнглини кўтаради. 
Айни саҳна беихтиёр диққатимизни 
тортади, яъни ўша йўловчи кампир бо-
ланинг бувисини ёдга солади. Айниқса, 
унинг нутқи, гапириш оҳанги катта она 
образига ниҳоятда яқин. Ушбу образлар 
ўзига хос табиати, ички олами, руҳий 
дунёси билан эсда қоларли. 

Ёзувчи Баҳодир Қобул ҳикояларида 
олам ва одамни кузатиш, англаш учун 
бола образини танлаш баробарида соф 
ва беғубор бола руҳиятини ҳам акс эт-
тира олган. Шунингдек, ўзаро инсоний 
муносабатлар, миллий руҳ, ўзликни 
анг лаш каби долзарб муаммолар бола 
нигоҳи ила кузатиб, баён қилинади. 
Бунда бола табиатига хос соддалик, 
ростгўйлик сабаб жамиятдаги турли 
мураккаб муаммолар ўзининг содда, 
реал ечимини топган. Умуман, Баҳо-
дир Қобул ҳикояларида бола образи 
атроф-борлиқ, инсонлар, улар ўртаси-
даги муносабатлар орқали тиниқ ёри-
тилгани билан эътиборни тортади.

Рухсора ТЎЛАБОЕВА,
Алишер Навоий номидаги 

Тошкент давлат ўзбек тили ва 
адабиёти университети доценти

Адабий жараён

Ўзбек болалар адабиётида бола руҳиятини, унинг ички дунёсини 
акс эттирган асарларда бола табиатига хос самимийлик, беғуборлик, 
атроф-оламни кузатишдаги тийраклик каби тасвирлар ифодаланади. 
Бола руҳиятини бадиий акс эттириш нафақат болалар ёзувчилари, 
балки катталар адабиёти вакиллари ижодида ҳам кўплаб кузатилади. 
Истеъдодли адиб Баҳодир Қобулнинг “Энашамол”, “Боғдагул” ҳикоя-
ларида бола нигоҳи ила атроф табиат, одамлар, олам ҳодисалари теран 
кузатилган. 

БОЛА 
НИГОҲИДАГИ   ОЛАМ 

Ҳар бир халқнинг миллий санъати ўша халқ ҳаёти 
билан ҳамнафас бўлиши зарур. Узоққа бормай, мен ўзим 
ишлаётган Бухоро вилоят мусиқали драма театри мисо-
лида айтадиган бўлсам, режаланаётган  янги  репертуар 
масаласи барча театрларда жиддий муаммолардан бири 
бўлса керак. Авваллари буюртма асосида ёки ўз ихти-
ёрига кўра ҳаётнинг қайноқ нуқтасида пьеса ёзиб кел-
ган ижодкор  шу куннинг қаҳрамонлари, адабий образ-
ларини томошабин кўз ўнгига олиб чиқишига ҳаракат 
қилган. Эндиликда эса бу тамойиллар таомилдан чиқиб 
кетди. Театр адабий бўлим мудири драматургларнинг 
ўзи излаб топган янги асарларидан маъқул кўрганини  
режиссёрларга тавсия этади. Ёки  театрда ишлаётган ре-
жиссёр ўзи асар топади. Асар маъқул кўрилса, янги иш 
режасига киритилиб, Маданият ва туризм вазирлигига 
тақдим этилади. Маданият ва туризм вазирлиги қоши-
даги Бадиий кенгашдан ўтса, асар қўйилади. Театр иш 

режаси шу асосда тасдиқланади. Бадиий кенгаш тавсия 
этилган асарлардан бехабар қолиши ёки уларнинг муҳо-
кама қилинишини ортга суриб юриши ҳам мумкин. 

Театримизда 2020 йилда грузин драматурги A.Цага-
реллининг “Хонума”  мусиқий  спектакли  саҳналашти-
рилди. Режиссёр  пойтахтдан  таклиф қилинди. Тайёр бўл-
гач, Маданият ва туризм вазирлигига топиширилди, аммо 
спектакль бирор марта ҳам томошабинга намойиш қи-
линмади. Озарбайжон адиби Ҳ.Жовиднинг “Шайх Санъ-
он қиссаси” асари қисматида ҳам бу ҳолат такрорланди. 
Шунча ташвиш, ҳаракат нима учун эди? Тушунарсиз!

2022 йил охирида В.Шекспирнинг “Ричард III” аса-
ри саҳналаштирилди. Яна четдан режиссёр таклиф 
этилди. Айни пайтда бу асар томошабинларга намойиш 
этиляпти. 

Ўзбек томошабинининг бу спектаклларга  муноса-
бати қандай? 

Улар орасида жаҳон классикасини англайдиган ёки 
бош қа халқларнинг миллий менталитетини, санъатини ту-
шанадиганлар жуда кам. Чунки биздаги томошабинлар асо-
сан мактаб ва коллеж ўқувчилари, талабалар ҳисоб ланади. 
Улар томоша залига киргач, телефон ўйнаш ва бир-бири 
билан гаплашиб ўтиришдан бошқа иш қилишмайди. 

Агар саҳнада ўзимизнинг оригинал асарларимиз бўл-
маса, ахборот воситаларининг тури кўпайган бугунги 
кунда ижтимоий ва маданий ҳаётимиздаги театрнинг 
ўрни ҳақидаги мулоҳазалар, баландпарвоз ниятлар шун-
чаки гап бўлиб қолаверади. Бугунги ҳаётимизни акс эт-
тирадиган янги саҳна асарлари зарур, улар саҳнага олиб 
чиқилиши лозим. Нега энди биз чет эл драматургиясига 
қайта-қайта мурожаат қилаверишимиз керак? Улар ҳам 
бизнинг мумтоз асарларимизни ўз театрларида қўйишади-
ми? Ўз урф-одатларимиз, анъаналаримиз ҳурматини жой-
ига қўйиш маданияти театр остонасидан бошланади. Чет 
эл асарларига мурожаат қилишда меъёр бўлсин. Бутунлай 
классик асарларга таяниб қолиш ҳам мумкин эмас. Яна 
ўша савол – бугунги кунимизни ким акс эттиради?   Дра-
матургияда ижод қилаётган забардаст адибларимиз бор. 

Саҳналаримизда яхши асарлар қўйилиши учун Маданият 
ва туризм вазирлиги Ёзувчилар уюшмаси билан биргала-
шиб, Низом ишлаб чиқса ва бу асосда энг яхши ҳаётий 
саҳна асарлари учун ёзувчилар ўртасида турли танловлар 
эълон қилинса бўладими? Балки шунда кўнгилдагидек 
саҳна асарлари яратилар? Йирик-йирик тизимларимиз-
нинг моддий-техник жиҳатлари давлат томонидан барқа-
рорлаштирилиб, таъминлаб қўйилган – бу ёғи эса...

Ўзимизга боғлиқ. Халқимизда “Аввал хеш, сўнг дар-
веш”, деган нақл бор. Бу – ҳар бир янгиланиш, ислоҳот 
Инсоннинг ўзи ва унга яқин ҳодисалардан бошланади 
дегани. Давлатимиз раҳбари таъбири билан айтганда 
эса, “Агар биз истеъдод ва маҳоратимизни шу муқаддас 
замин, шу олижаноб халқимиз учун сафарбар этмасак, 
ҳазрат Навоий айтмоқчи, бу ҳунарни асраб нима қила-
миз, қаерга опкетамиз уни?”.

Моҳигул НАЗАРОВА,
Бухоро вилоят мусиқали драма 
театри адабий бўлим мудири, 

Ўзбекистон Ёзувчилар уюшмаси аъзоси

Газетамизнинг шу йил 7-апрель 13-сонида чоп этилган ёзувчи Шойим 
Бўтаевнинг “Адабий аҳоли орзуси” мақоласи юзасидан таҳририятга келаётган 
мактублардан бири билан газетхонларни таништиришни лозим топдик.

Акс садо
«БУ ҲУНАРНИ АСРАБ НИМА ҚИЛАМИЗ?»

Адабий алоқалар



САНЪАТ, МАДАНИЯТ 52023-yil 28-aprel / № 16 (4727)2023-yil 28-aprel / № 16 (4727)O‘ZBEKISTON ADABIYOTI VA SAN’ATI

Муаллифнинг азалий миллий мусиқий қадриятла-
римизни ривож лантириш, уни ёт хуружлардан асраш 
тўғрисида куюнчаклик билан ўртага ташлаган фикр-
лари газетхонни асло бефарқ қолдирмайди. Муаллиф 
ёзади: “Бугун ўзлари бўғзигача маънавий қашшоқлик 
ботқоғига ботган “оммавий маданият” ихтирочилари 
Шарқ мамлакатлари маънавияти ва маданиятини ич-
дан бузиш ниятидалар. На сўзи, на куйининг маъноси, 
мағзи бўлмаган реп, рокларнинг асосий зарари – маъ-
навиятга бераётган зарбасидир. Бундан ташқари, улар 
соғлиққа ҳам кони зиён. Чунки шовқин маълум бир 
даража(децибал)дан ошганидан кейин мия ва юрак 
фаолиятини издан чиқаришини мутахассислар аниқла-
ган”. Ҳақиқатан, шундай. Кейинги вақтларда мумтоз 
куй-қўшиқларимиз ниҳоятда қадрланадиган Хоразмда 
ҳам айрим ёшлар ўртасида қалб, руҳиятга ором ва қув-
ват берадиган мумтоз куй-қўшиқларимиз, ишқи илоҳий 
куйланган “Сегоҳ” ва “Сувора”ларимизни эшитувчи-
лар камайгани, тийнатимизга ёт мусиқий йўналишлар 
пайдо бўлгани ҳам бор гап. Хўш, ёшларни нега бунақа 
йўналишлар жалб этяпти?

Аввало, ёшлар ғайратли, олов, уларга ҳовурини 
босадиган шўх куй-қўшиқлар кераклиги маълум. 
Кўп ҳолларда улар тийнатимизга ёт қўшиқларнинг 
сўзига эътибор ҳам бермайди, тў йиб-тўйиб сакра-
са, ҳовурини босса, бас. Ҳолбуки, реп, рок ва ҳоказо 
“замонавий” қўшиқларнинг сўзларида маъно йўқ, 
баъзиларида маъно бўлган тақдирда ҳам куйи, оҳан-
ги тутириқсиз. Бу ҳақда баъзи дўстларимиз билан 
сўзлашганимизда “Қўяверинг, қимор ўйнаганидан, 
нашавандлик қилганидан кўра, вақтини шу тарзда ўт-
казгани яхши эмасми?” дейишади. Балки, ўша нуқтаи 
назардан яхшидир, лекин бу ёт оҳанг лар, шовқинлар 
уларнинг соғлигига зарарлигидан ташқари, ўзлигини, 
маънавиятини емиради, лоқайд лик, худбинлик иллат-
ларини авж олдиради. Ваҳоланки, тўйиб ўйнайман 

деса, ўзимизнинг гўзал ва шўх қўшиқлармиз, лапар ва 
яллаларимиз беҳисоб. 

Ёшларда мақомларимизга қизиқиш маълум да-
ражада сусайганининг бошқа сабаблари ҳам бор. 
Масалан, баъзи ёшлар билан суҳбатлашганда улар 
“Сегоҳ”, “Сувора”ларнинг сўзларини тушунмасли-
гини айтади. Демак, мактабларда мумтоз адабиёти-
мизни лозим даражада ўқитиш, ўргатиш масаласига 
жиддий эътибор қаратиш керакка ўхшайди. Мумтоз 
ашулалар мумтоз шеъриятимиздан бохабар қатламга 
мўлжалланган. Уларнинг доирасини кенгайтириш 
галдаги вазифамиздир. 

Албатта, мусиқа майдонида турли йўналиш лар, 
оҳанглар бўлиши мумкин. Нима тақиқланса, ўшанга 
қизиқиш кучаяди. Шўро даврида реп, рок каби йўна-
лишлар тақиқланган эди.  Лекин Ғарбда жамиятдаги 
нуқсонларга, умумий қарашлар, қадриятларга исён 
сифатида пайдо бўлган бу оҳанг лар бизнинг ёшлари-
миз ўртасида ҳам урф бўла бошлади. Мус тақил бўл-
ганимиздан кейин ҳар соҳада бўлганидек, мусиқада 
ҳам барча йўллар очилди, шўро даврида камситил-
ган, ман қилинган мумтоз куй-қўшиқларимиз, ишқи 
илоҳий куйланган мақомларимизни энди тор давра-
ларда эмас, саҳнада, телевидениеда ижро этиш мум-
кин бўлди. Йўллар кенг очилганидан фойдаланиб 
қолган ёт оҳанг лар ҳам ёшлар қалбига уруғ ташлади, 
улар ниш отди. Улар йиринглаб кетмаслиги, мусиқий 
экспанцияга қарши туриш учун шинавандалар ўрта-
сида мумтоз ва миллий мусиқа санъатимизни янада 
кенгроқ ёйиш бурчимиздир. Ибрат, тушунтириш – 
асосий йўлимиздир.

Каримбой РАҲМОНОВ,
Қорақалпоғистонда хизмат кўрсатган артист, 

Ўзбекистон Давлат филармонияси 
Хоразм вилояти бўлими раҳбари

Акс садо

СЎЗ, СОЗ ВА ИЖРО МАСЪУЛИЯТИ

Табиийки, мунозара ҳар қандай 
шахсий ғаразлардан холи бўлиши, 
холис ният асосига қурилиши, илм-
нинг ривожига хизмат қилиши керак. 
Қарийб ўттиз беш йилдан буён матбу-
отни мунтазам кузатиб келаётган бир 
мутахассис сифатида адабиётшунос-
лик, матншунослик соҳасида шундай 
мунозарага жуда катта эҳтиёж бор-
лигини таъкидлагим келади. Бу йўл-
да муайян изланишлар мавжуд экани 
қувонарли. Таниқли адабиётшунос 
олим, филология фанлари доктори, 
профессор Нусратулло Жумахўжа ил-
мий фаолиятидаги етакчи хусусият ай-
нан баҳс-мунозарадир. 

Ўтган асрнинг 80-йилларида унинг 
таҳлилий-танқидий руҳдаги мақолала-
ри тилга тушди. Нусратулло ака ўша 
даврнинг “тренд”даги адабиётшунос-
ларидан бирига айланди. Олимнинг 
матбуотдаги мақолаларида кескин 
танқидий фикр устунлик қиларди. Ўша 
кезлари биз тенги талабалар (кейин-
чалик тадқиқотчилар) бу мақолаларни 
сатрма- сатр ўқиб, таҳлил этганмиз, 
ўзаро фикрлашганмиз. “Муштум”да 
босилган “Воситаи жоҳ”, “Ўзингдин 
керакдир шикоят санга”, “Ёшлик” 
саҳифаларида чоп этилган “Манфа-
ат исканжасидаги илм” каби мақола-
лар, айниқса, эътиборимизни тортган. 
Эҳтимол, олимнинг ҳамма фикрларига 
ҳам қўшилмаган бўлишимиз мумкин-
дир. Лекин нафсиламрини айтганда, бу 
мақолалардан кўп нарса ўрганганмиз.

Янглишмасам, 1988 йили “Ўзбе-
кис тон адабиёти ва санъати” газетаси-
да Хожа Аҳмад Яссавийнинг “Девони 
ҳикмат”и нашри муносабати билан 
матншунослик бўйича кенг кўламда 
мунозара бўлди. Таниқли матншу-
нос Ваҳоб Раҳмон бошлаб берган бу 
мунозарада Иброҳим Ҳаққул, Нусра-
тулло Жумахўжа ва бошқа адабиёт-
шунослар иштирок этди. Ўзбекистон 
Миллий университетида дарс берган 
кезларим талабаларга айни шу муно-
зара мақолалар билан чуқурроқ тани-
шишни тавсия этганман. Талабалар 
газетани топиб ўқигач, қизғин муҳо-
кама ўтказганмиз. Ана шу мунозара 
иштирокчиси бўлган Нусратулло ака-
нинг фикр лари маълум бир хулоса-
ларга асос бўлган. 

Олимнинг илмий фаолиятида 
мумтоз адабиётимиз, хусусан, Алишер 
Навоий асарларининг нашрлари би-
лан боғлиқ баҳсга чорловчи мақолалар 
ҳам етакчи ўринда туради. У мумтоз 
матнни нозик тушунади, табдилдаги 
нотўғри ўқилган сўзларни, форсий 
изофаларнинг берилиши, қўшма сўз-
лар имлоси билан боғлиқ хатоликлар-
ни зукколик билан аниқлайди. Буюк 
мутафаккир асарларининг ҳар қандай 
нуқсонлардан холи мукаммал нашр-
ларини амалга ошириш зарурати ху-
сусида таҳлилий мақолалар ёзишдан 
чарчамайди. 

Нусратулло Жумахўжа рес пуб ли-
камизнинг бош олий ўқув юрти ҳисо-
бланган Тошкент давлат университети 
(ҳозирги Ўзбекис тон Миллий универ-
ситети) ўзбек фило логияси факульте-
тида таҳсил олди. Ўша кезлари бу дар-
гоҳда талаба ёшларга Аюб Ғуломов, 
Ғулом Каримов, Субутой Долимов 
сингари тилшунослигимиз ва адабиёт-
шунослигимиз дарғалари, Озод Шара-
фиддинов, Умарали Норматов, Бегали 
Қосимов каби навқирон ёшда бўлиши-
га қарамай, муносиб эътирофга сазо-
вор олимлар сабоқ берар эди. Қалбида 
болаликдан уйғонган адабиётга муҳаб-
бат ва улуғ устозлар сабоқлари унинг 
мутахассис сифатида шаклланишида 
алоҳида ўрин тутди. Университетни 
битиргач, Ғиждувондаги ўзи ўқиган 
мактабда ўқитувчи сифатида иш бош-
лади. Ундаги илмга бўлган иқтидорни 
қадрлаган устоз Бегали Қосимов те-
леграмма орқали чақиртириб, сиртқи 
аспирантурага тавсия этгани маълум. 

У илмий фаолиятини мумтоз ада-
биётимизнинг етук намояндаларидан 
бўлган Шермуҳаммад Мунис ижоди-
ни ўрганишдан – поэтика масалала-
ридан бошлади. Муттасил мутолаа 
билан шуғулланди, илмий изланиш-
лар қилди. Натижада 1984 йили бу 
улуғ шоирнинг поэтик маҳорати 
бўйича номзодлик диссертацияси-
ни ҳимоя қилди. Ушбу диссертация 
асосида дунё юзини кўрган  “Мунис 
ғазалиёти” китоби шоир асарлари-
ни нашр эттирган ва таҳлил қилган 
мутахассислар қарашлари билан 
баҳсга киришилиб, кўплаб масала-
лар ойдинлаштирилгани жиҳатидан 

қимматлидир. Биринчидан, “Муни-
су-л-ушшоқ” девонининг бирлам-
чи манбалари устида тадқиқот олиб 
борилиб, Ўзбекис тон Фанлар ака-
демияси Шарқшунослик институти 
фондидаги 1330, 940 ва 63 рақамли 
қўлёзмалар муфассал тавсифланган 
ҳамда 940 рақамли қўлёзманинг ҳар 
жиҳатдан ишончли экани исботлан-
ган. Иккинчидан, олим аксар ҳоллар-
да “Сайланма”да қисқартирилган ёки 
унга киритилмаган ғазалларни аслият 
матнига таяниб таҳлил этган, учинчи-
дан, шоир ғазаллари адабий-эстетик 
мезонлар асосида талқин қилинган. 
Бу эса, китобдаги илмий-назарий ху-
лосаларнинг наинки адабиётшунос-
лик, балки матншунослик учун ҳам 
аҳамиятли бўлишини таъминлаган. 

Адабиётшунос олимнинг “Мил-
лий мустақиллик мафкураси ва адабий 
мерос (XVII-XIX асрлар ўзбек шеъри-
яти асосида)” мавзусидаги докторлик 
диссертациясида адабий муҳит ва ада-
бий мактабни белгиловчи мезонлар ва 
хусусиятлар аниқланган. Ферузнинг 
адабиёт ва санъат ҳомийси сифатидаги 
фаолияти кенг ўрганилган. “Шажараи 
хоразмшоҳий” асаридаги маълумотлар-
га таянилиб, шоҳ шоирнинг ўз атрофига 
замонасининг кўплаб ижодкорларини 
йиққани, Хоразм адабий муҳити ва тар-
жимонлик мактабига асос солиши би-
лан боғлиқ ижтимоий-маданий, адабий- 
эстетик омиллар чуқур тадқиқ этилган. 

Олим учун илмий фаолият нечоғлиқ 
зарур бўлса, авлодлар таълими ва тар-
биясига хизмат қиладиган фан дастур-
лари ва дарсликлари яратишда иштирок 
этиш шунчалик муҳимдир. Нусратулло 
Жумахўжа ўрта ва олий таълим ўқув 
дастурлари ва дарсликларини янгилаш 
борасида ҳам самарали иш олиб бор-
ган мутахассислардан. Ўтган асрнинг 
90-йилларида у адабиёт чуқурлаштириб 
ўтиладиган мактабларнинг 5-11 синф-
лари учун “Ўзбек адабиёти” фанидан 
янгиланган дастур тузилишида фаол 

Аслида, ҳар нафасда ҳикмат яширин. Инсонга шараф бағиш лаган 
ҳикматдан айро бўлмоқ одамзодни асл моҳиятдан йироқлаштира-
ди. Ҳазрат Навоийнинг “Ҳар нафасинг ҳолидин огоҳ бўл, Балки 
анга ҳуш ила ҳамроҳ бўл” байти замирида ана шу мазмун мужас-
сам. Илм ва ҳикмат ўзаро бир-бирини тақозо этадиган ҳодисалар-
дир. Баҳс бўлмаган жойда илм ривожланмайди. 

УМРНИНГ ҲИКМАТ ФАСЛИ

Таниқли адабиётшунос олим Бобохон Муҳаvмад Шарифнинг “Бош муҳимми ёки оёқ?” 
деб номланган мақоласида, бўлмағур, ёт мусиқий йўналишларнинг таъсири камайиш ўрни-
га кўпаяётгани, айрим ёшларнинг санъатда тўғри йўлни топа олмаётгани қаламга олинган.

Сонияларда чўпон шу 
қўйнинг 4 қўзичоғини нобуд 
қилганини ёдга олибдию, 
чўпонлик касбини ташлаб, 
сўнг ги нафасига қадар, ҳар 
дуога қўл очганда, тўрт қў-
зичоқнинг ҳаққига дуо қи-
либди”. 

Шуҳрат Маҳмудовнинг 
“Қоракўл” ҳужжатли филь-
мини кўрар экансиз, ин-
соннинг ожиз бўлиб дунёга 
келиб, шафқатсиз кимсага 
айланишининг гувоҳи бўла-
сиз. Қимматбаҳо ҳисоблан-
миш мўйна учун, ҳали нафас 
олишга улгуриб-улгурма-
ган қўзичоқни қорақўллар 
қисмат домига ирғитганини 
кўрасиз. Фильм давомийли-
ги 14 дақиқаю 49 сонияни 
ташкил этса-да, мазмунан 
асрларга татигулик асар 
бўлган. Бунда, шубҳасиз, се-
нарий муаллифи Розия Мер-
генбоеванинг ҳам хизматла-
ри беқиёс. 

Кино санъати шундайки, 
сизни оҳанрабодек ўзига 
тортиб олади, беихтиёр фи-
крлашга ундайди. Томоша 
давомида сценарий муалли-
фи бу вазифани уддалага-
нига амин бўласиз. Кичик 
деталлардан тортиб, то рам-
зий белгиларга қадар кўздан 
қочирмай, образ ярата ол-
ганидан, сюжетнинг ихчам 
ва маънодор бўлишини таъ-
минлаганидан завқланасиз. 
Бир ҳолатни айтмасам бўл-
мас. Сўнг ги пайтларда ўзбек 
киносида қотиллик, уруш, 
муштлашув каби жангари 
саҳналар, инсоннинг таъби-
ни хира қилувчи қон тўки-
лиш жараёнлари аниқ-тиниқ 
намойиш этилмоқда. Бу эса, 
ўз навбатида, инсоннинг та-
саввур оламини торайтириб, 
фақат берилганини истеъ-
мол қилувчи “зомбиларга” 
айлантириб қўяётгандек. Бу 
каби фильмларда ҳеч қан-
дай ўйга солувчи рамзлар-
ни, ишоратларни топмайсиз, 
тополмайсиз. Чунки баъзи 
“профессионал” режиссёр-
ларнинг бундай “майда” 
ишлар билан шуғулланишга 
вақти йўқдек... “Қоракўл” 
фильмига келадиган бўл-
сак, бу асарда қатор рамзий 
деталларни пайқадим. Ма-
салан: пичоқ – қон тўкилиш 
ҳолати мавжудлигининг да-
ракчиси; мусиқий асбоб(тан-
бур) – маданийлашганлик; 
тошбақа – абадийлик, узоқ 
умрнинг белгиси бўлиб хиз-
мат қилаётган бўлса, қўзи-
чоқ ва чақалоқ солиштиру-
ви, машиналарнинг чигал 
излари,  қоракўлларнинг кў-
зидаги хавотир,  жониворлар 
ҳадиги сизга номаълум маъ-
ноларни ҳадя этади. Ҳамда 
якунда эшитилажак чақмоқ 
товуши – куч ва ҳалокат 
рамзи ҳисоб ланади.

Фильмни кўришни бош-
лар экансиз, найнинг мунг-
ли навосидан кўнглингиз 
ғаш бўла бошлайди. Орти-
дан пичоқ ва осиғлиқ ёш 
қўзичоқларнинг ўпкалари... 
Нафасингиз қайтиб, ди-
моғингизга нимадир урил-
гандек бўлади. Сабаби, 
яширин унсурлар, деталлар 
тасаввурингизни қитиқлаб, 
сония ларда ҳолатни кўз ол-
дингизда гавдалантиради. 
Бироқ вазиятни тўлалиги-
ча англашга улгурмай қо-
ласиз. Режиссёр маҳорат 
билан воқеалар ривожини 
тез суръатларда ўзгартириб 
боради. Қўзичоқ дунёга ке-
лади, онасининг меҳри ила 
оёққа туради-ю, абадийлик 
рамзи тош бақага дуч кела-
ди. Шу вақт қўзичоқ дўст-
лашишни, у билан бирга 
қолишини сўрагандек нидо 
қилади. Йўқ, бари бекор эди. 
Бир зумда боқий ҳаёт белги-
си узоқлашади, кўздан ғо-
йиб бўлади. Бу сирли ҳолат-
нинг жавобини она қўйнинг 
кўзида пайдо бўлган қўрқув-
дан пайқагандек бўласиз-у, 
энди нима бўлишини кута 
бошлайсиз. Сўнг ра инсон 
фарзанди ва қўзичоқ та-
свири берилади. Зотан,  асл 
фильмларда ҳеч нарса бежиз 
тасвирланмайди.

Бир зумда осмон хира 
тортади. Тариллаган товуш 
билан қорамтир юк маши-
наси қўра томон яқинлаша-
ди. Қўйлар сергак тортади, 
қўчқорлар талвасага ту-
шадию, боласини ожизона 
яширишга уринади. Афсус, 
қўзичоқлар юк машина-
га ортилади. Ана, улардан 
бири довюрак онасининг 
кўмаги-ла қочиб қолди. 
Тақдир бешафқат, ҳарчанд 
уринмасин, чўпоннинг қора 
қўллари қоракўлчани тутиб 
келарди. Ортидан она қўй 
ёлворарди, оҳ чекарди, бари 
бефойда. Чўпон мағрур, 
юзда табассум-ла қўзичоқ-
ни маҳкам сиқиб олганди. 
Энг сўнггиси ҳам машина-
га ортилди. Ажабо, қўйлар-
нинг машъум ҳолатнинг юз 
беришига фаҳми етиш учун 
норасидалари неча бор олиб 
кетилди экан... 

Энди юқорида айтга-
нимиз қўйлар ичига қўйиб 
юборилган болани эслашга 
урининг. У ҳам, бобом ай-
тгандек, ота касбнинг изи-
дан борармикан? Борса, 
қоракўлчаларнинг умри га 
зомин бўлармикан?  Алқис-
са, томошабинга нимадир 
демоқчи бўлгандек, осмон-
дан ерни титратгувчи, куч 
ва ҳалокат рамзи бўлмиш 
момақалдироқнинг қарсил-
лаши эшитиларди... 

Отабек АБДУМАЛИКОВ

ФИЛЬМДАН 
СЎНГГИ 
ЎЙЛАР

иштирок этди. Мазкур дастурнинг та-
комиллаштирилган иккинчи нашрини 
тайёрлашда қатнашди. Ўрта умумтаъ-
лим мактабларининг 10-синфлари учун 
“Ўзбек адабиёти” дарслиги ва маж-
муаси муаллифларидан бири бўлди. 
Мазкур дарслик тўлдирилган ва тако-
миллаштирилган ҳолда тўрт марта чоп 
этилиб, бир неча авлод битирувчиларда 
бадиий дид ва адабий идрокни тарбия-
лашга хизмат қилди.

Нусратулло ака қўлёзмалар чанги-
ни ютиб, катта заҳмат эвазига қадимий 
тарихимиз ва муаззам адабиётимиз-
га доир нодир манбалардан саналган 
Шермуҳаммад Мунис ва Муҳаммад 
Ризо Огаҳий қаламига мансуб “Фир-
давс ул-иқбол” асарини сўнгсўз ва 
изоҳлар билан чоп эттирди. Ўттиз 
босма табоқдан иборат ушбу асарни 
қўл ёзма манба асосида нашрга тайёр-
лаш нечоғлик катта машаққат талаб 
этишини ҳазрат Огаҳий асарларини 
нашрга тайёрлаган бир мутахассис си-
фатида чуқур ҳис этаман. Нусратулло 
ака ана шундай заҳматни зиммасига 
ола билгани эътироф га лойиқдир.

Олим ҳазрат Алишер Навоий ға-
залларини шарҳлаш билан ҳам кўп-
дан шуғулланиб келади. “Сатр лар 
силсиласидаги сеҳр” ҳамда бош дан-
оёқ бир ғазал шарҳига бағиш ланган 
“Қаро кўзум” китоб лари ушбу фикр-
ни тасдиқлайди. 

Мен Нусратулло акани кўпдан би-
ламан: илм заҳматидан лаззат ола би-
лиш салоҳияти, балки шунинг билан 
боғлиқдир – инжиқ табиати, ҳамма 
билан ҳам улфат бўлиб кета олмасли-
ги, ўзи ҳақиқат деб билган масалаларда 
ҳеч ким билан, ҳатто устозлари билан 
ҳам муроса қила олмаслиги бор гап. 

Кўпчилик ҳавас қилса арзигулик 
бир ҳолат: Нусратулло ака, қарийб 
ярим асрдирки, умр йўлдоши Иқбо-
лой Адизова билан илмда ҳам, ҳаёт-
да ҳам қўшқанот бўлиб, адабиётшу-
нослигимиз равнақи йўлида меҳнат 
қилиб келяпти. Илмли, маърифатли 
фарзандларни тарбиялаш борасида 
ҳам кўпчиликка ўрнак бўлаётир.

Шу кунларда профессор Нусра-
тулло Жумахўжа олим учун айни ка-
молот палласи бўлган етмиш баҳорни 
қарши оляпти. Бу ёш – умрнинг ҳик-
мат фасли. Илмий- ижодий фаолият-
да, жамиятдаги ўзаро муносабатларда 
ана шу ҳикматнинг намоён бўлиши – 
чинакам бахтдир.

Нурбой ЖАББОРОВ,
филология фанлари доктори, 

профессор 

Бобом болалигимда 
бир воқеани сўзлаб 
берганди: “Бир чўпон 
3 ёшли боласига ўз 
касбини мерос қолди-
риш ва жониворларга 
ўргатиш учун атак-че-
чак қилиб қадам боса бошлаган давриданоқ, қўй-қў-
зилар ичига солиб юборибди. Кунлардан бир куни 
пешин пайти, жониворларни суғориш учун қўра 
оралаб ичкариларкан, бир сов лиқ чўпоннинг бола-
сини икки қўчқорнинг ҳамласидан ҳимоя қилаётга-
нини кўрибди.

«ÆÀ¥ÎÍ ÀÄÀÁÈ¨ÒÈ»
2023 йил февраль сони

Буюк шоир ва мутафаккир 
Алишер Навоий таваллуди-
нинг 582 йиллиги муносабати 
билан журналнинг ушбу сони-
да адабиётшунос Нусратулло 
Жумахўжанинг “Ашрақат...” 
ғазалининг сеҳру синоатла-
ри” номли тадқиқоти ҳамда 
ёш тадқиқотчи Мунисжон Ҳа-
кимовнинг “Навоий муҳаб-
батидан янги бир достон” 

мақоласи эълон қилинган. Муаллифлар ҳазрат 
Навоий ижодий мероси таҳлилига эътибор қара-
тишган.

Атоқли озарбайжон шоири Бахтиёр Ваҳобзо-
данинг “Гулистон” номли достони тарихий мав-
зуда. Асарни озарбайжон тилидан адабиётшунос 
Қозоқбой Йўлдошев таржима қилган. Таржимон-
нинг ушбу достон ҳақидаги таҳлилий мақоласи 
ҳам берилган. 

XIX асрда яшаб ижод қилган француз ёзув-
чиси Морис Леблан ўзининг детектив ҳикоялари 
билан кенг шуҳрат қозонган, унинг бу жанрдаги 
асарлари қаҳрамонлари Артур Конон Дойлнинг 
машҳур қаҳрамони Шерлок Холмс билан тенг-
лаштирилган. Ушбу сонда адибнинг “Қизил ипак 
шарф” номли ҳикоясини Неъмат Арслон таржи-
масида ўқийсиз. Эрон Ислом Республикасининг 
Ўзбекистондаги Фавқулодда ва мухтор элчиси 
Ҳамид Наййирободийнинг “Шеър тинч лик ва 
осойишталик мадҳиясидир” мақоласи инсоният 
тақдирида поэзиянинг аҳамияти, форс шеърияти 
тараққиёти мавзуларига бағишланган.

Машҳур латиш шоири Ояр Вациетиснинг “Ян-
гилик ҳамиша қаршиликка учрайди” номли эссеси 
Даврон Ражаб таржимасида тақдим этилган.

Шунингдек, журналнинг ушбу сонида Нар-
зулла Жўраевнинг “Нитше Шарқдан излаган на-
жот” мақоласи ҳамда ёш таржимонлар ижодидан 
намуналар билан танишасиз. 

Адабий-бадиий нашрлар

Эътироф

ЖУМА КУНЛАРИ 
ЧИҚАДИ

Сотувда нархи эркин.

     Å×ÈÌ
Неъматжоннинг еттита
Улоқчаси бор эди. 
Улар билан Неъматжон
Жуда бахтиёр эди. 

Барчаси оппоқ улоқ, 
Қоракўз,  шалпангқулоқ.
Чиройли лақаби бор, 
Ажратиб бўлмас, бироқ. 

Не қиларин билмасдан
Неъматжон ўйга толди. 
Сўнг уларни камалак
Рангига бўяб олди....

        ÒÀÍËÎÂ
Бир куни ўйлаб қолдим: 
Қайси касбни танласам?
Чуқур хаёлга толдим,
Тўғри бўлар не қилсам? 

Кўз олдимдан бирма-бир 
Ўтди касблар такрор:
Муҳандис бўлсам моҳир, 
Муаллим ё санъаткор.

Бўлсам-чи мухбир, шу дам,
Бу ҳам жуда ажойиб.
Тегарди катта фойдам, 
Ёзардим хўп ғаройиб. 

Ўзим ўқийман

Илмий фантастика асосчиларидан бири Жюль 
Верн романлари саргузашт адабиётнинг дурдоналари-
га айланган. Унинг “Ер марказига саёҳат”, “Сув остида 
20000 мил”, “80 кун Ер шари бўйлаб” романлари ҳамон 
тез-тез қайта нашр этилмоқда, экранлаштирилмоқда. 
Аммо биз унинг ўзи ҳақида нималарни биламиз?

¨Ø ÄÅÍÃÈÇ×È¨Ø ÄÅÍÃÈÇ×È
1828 йил 8 февралда туғилган Жюль Габриэль 11 

ёшида “Корали” кемасига денгизчи ёрдамчиси си-
фатида ёзилиб, Ҳиндистонга қараб сузади. Жюлнинг 
йўқолиб қолганидан хавотир олган отаси уни қидириб 
шу яқиндаги қўшни бандаргоҳда маълум сабабларга 
кўра туриб қолган кемадан топади. Ёш Жюлнинг ден-
гиз сафарига қизиқишига сабаб унинг онаси кема-
созлар сулоласидан чиққан ва Вернлар оиласи Лаура 
дарёсининг соҳилидаги порт шаҳар Нантда яшарди. 
Туғилган жойи Верннинг адиб ижодига сезиларли таъ-
сир кўрсатгани барчага маълум. 

ÈÆÎÄÊÎÐÍÈÍÃ ÒÓÈÆÎÄÊÎÐÍÈÍÃ ÒÓ¢¢ÈËÈØÈÈËÈØÈ
11 ёшли Жюль Габриэлни Ҳиндистонга кетаётган 

кемадан олиб қолиб, нега кетаётганини сўрашган-
да, амакисининг қизи Каролинага олис мамлакатдан 
маржон келтириб, унинг муҳаббатига эришмоқни ўйла-
ганини айтади. Аммо Жюлдан бир ярим ёш катта Каро-
лина Тронсон унинг дил изҳорига эътиборсиз қарайди. 
Шунда 12 ёшга тўлган ўсмир севиклисига бағиш лаб 
шеърлар ёзишни бошлайди. Ёши улғайган сари қизга 
кўплаб асарлар бағишлайди. Афсуски, 19 ёшга кирган 
Жюлнинг юрагини парчалаган мағрур қиз ўзидан йи-
гирма ёш катта кишига турмушга чиқиб кетади.

¨ÇÓÂ×ÈÍÈÍÃ ÀÄÂÎÊÀÒ¨ÇÓÂ×ÈÍÈÍÃ ÀÄÂÎÊÀÒ
 Á Á¤¤ËÈØÈÍÈ ÈÑÒÀÉÄÈËÀÐËÈØÈÍÈ ÈÑÒÀÉÄÈËÀÐ

Жюль Верн болалигидан шеър ёзишни бошлаган 
бўлса-да, саргузаштни кўпроқ ёқтирарди. Идорада ўти-
риб адвокатлик қилиш унинг феълига мутлақо ёт эди. 
Каролинанинг тўйидан кейин онаси Жюлни тушкунлик-
дан чиқариш учун уни Парижга бориб ҳуқуқшунос бў-
лишга кўндиради. У ҳуқуқшунослик факультетини 1851 
йилда тугатади, аммо талабалик даврида ҳам ижоддан 
тўхтамайди, Александр Дюма ва журнал муҳаррири 
Питр-Шевалье билан танишади, биринчи ижод наму-
налари журналди эълон қилинади. Дюма ўғилнинг ёр-
дами билан театрга ишга жойлашади ва ижод йўлидан 
кетади.

ÈØÎÍ×ËÈ ÒÈÐÈÊ×ÈËÈÊ ÈØÎÍ×ËÈ ÒÈÐÈÊ×ÈËÈÊ 
ÌÀÍÁÀÈÌÀÍÁÀÈ

1863 йилдан бошлаб Жюль Верн ношир Этцель 
учун йилига 2тадан китоб ёзади. Бу шартнома Вернга 
бир неча ўн йил давомида мунтазам даромад топишига 
асос бўлди. 1863 йилдан 1905 йилгача Верн "Voyages 
Extraordinaires" туркуми учун саёҳат, саргузашт, тарих, 
фан-техника мавзуларида 54та роман нашр қилдирди. 
Этцель умрининг охиригача (1886) Вернга персонаж-
лар ва асар сюжети масаласида маслаҳатларини ая-
майди. 

Аммо Жюль Верннинг асарлари фақат шу туркум 
билан чекланмайди. У жами 65та роман ёзган, аммо 
уларнинг бир қисми ёзувчининг ўлимидан кейин эълон 
қилинган.

ÁÈÐ ÒÓÐÊÓÌ ÝÄÈ.. .ÁÈÐ ÒÓÐÊÓÌ ÝÄÈ.. .
Биз унинг асарларини мутлақо алоҳида-алоҳида 

деб ўйлаймиз, аммо ундай эмас экан. 1860-йиллар-
нинг бошида Жюль Верн уддабурон ношир ва журнал 
бош муҳаррири Пьер-Жюль Этцел билан танишади. У 
ёзувчининг биринчи романи – “Ҳаво шарида беш ҳаф-
та”ни журналда эълон қилишга ёрдам беради. 

Бу нашр Жюль Верн ёзган ўнлаб асарларни жамла-
ган  “Ғаройиб саргузаштлар” (Voyages Extraordinaires) 
туркумини бошлаб беради. Уларнинг барчасини Этцель 
ўз журналида эълон қилади. Бу романларнинг (жумла-
дан, “Сув остида 20 000 мил”) катта қисми аввал жур-
налда, сўнгра китоб ҳолида чоп этилади. 

Телевизорда қўғирчоқдай қиз 
кўзини ўйнатиб, гоҳо қошларини 
чимириб, юзларини читиб, кўрса-
тув олиб боряпти. Унинг суҳбатдо-
ши – “Зағчалар”  қўшиғини айтиб, 
икки-уч ҳафтада танилган Бешим 
Эшим. Бу қўшиқ телевизорда на-
мойиш этилган куннинг эртасига-
ёқ  “хит”  бўлиб кетди. Бир ҳафта 
ўтар-ўтмас энг яхши қўшиқлар 
танловида биринчи ўринга чиқди.

Ёш санъаткор ҳозирча ягона 
бўлиб турган қўшиғини янгича ус-
лубда куйлади. Авж олган жойла-
ри худди безовта бўлган зағчанинг 
сайрашига ўхшайди. Сўзлари ҳам 
антиқа. Зағча гўё қуш эмас, судра-
лувчи бирор жонзот, борингки, 
буқаламунми, деб ўйлаб қоласиз. 
Беихтиёр унга раҳмингиз келади.

Бешимбойнинг ўзини тутишига 
гап йўқ. Шундай табассум қилади-
ки, жигаринггача етади. Қўшиқни 
тингламасликнинг иложи йўқ. 
Унинг соқол-мурти бошқаларни-
кига ўхшамайди. Бир қарасанг 
ёпиштириб қўйилгандай, яна 
бир боқсанг мойбўёқда ясал-
гандай.    

Айбга буюрмайсиз, ойда 
ҳам доғ бўлганидек, Бешим 
Эшимда ҳам камчилик бор. 
У тепакал. Нима учун сочла-
ри эрта тўкилиб кетган, ҳеч 
ким билмайди. Ўзининг 
айтишига қараганда,  кўп 
дори ичган экан. У камтар-
лик  қилиб, қанақа дори 
эканлигини айтиб ўтирмайди. Оқ  
дорими, қора дорими,  деб сўраш 
эса ноқулай. 

– Бешим ака, катта санъатга 
қандай кириб келгансиз?

– Ў, қандай гўзал савол. Санъ-
атдан чиқиш осон, лекин кириш 
қийин. Чиқариб ташлашса ундан 
ҳам қийин. Хуллас, амаллаб юриб-
миз, катта саҳнада. Яна айтаман, 
кириш қийин, бу институтга 
киришмас. 

Бошловчи қиз меҳмонига қараб 
табассум қилди ва қўшимча савол 
берди. 

– Сирни очгингиз келмаяптими?
– Йўқ, менинг севимли мух-

лисларимдан яширадиган сирим 
йўқ. Лекин андиша, деган гап бор. 
Аммо андишанинг отини қўрқоқ 
қўювчилар ҳам топилади. Шу 
сабабли айтаман. 

Саккизми-тўққизми ёшимда 
эдим. Отам дарсингни тайёрла, 

болалар билан ўйнама, деб қат-
тиқ тайинлаб залга қамаб қўйди. 
Телевизор кўришга ҳам рухсат 
бермади. Бўш вақтинг бўлса, 
китоб ўқи деди. Менга буйруқ бе-
рилса, энсам қотади. Отамга яхши, 
дедиму ўз билганимни қилдим. 
Дераза ёнида ўтириб, шипшийдам 
ўрисоғочга тикилдим. Унга зағча 
ин қурган экан. Зағчаларнинг 
у шохдан-бу шохга учиб-қўниб 
туриши жуда қизиқарли туюлди. 
Мана эрк, дедим. Зағчалар сайрай 
бошлашди. Шанғиллашлари менга 
жуда ёқди. Катта бўлсам, албатта, 
қўшиқчи бўламан, зағчалардек та-
биий ва самимий хониш қиламан, 
деб ўзимга ўзим сўз бердим. Отам 
келиб ишни бузди. Деразани очиб, 
зағчаларни қувиб юборди. Юрак-
бағрим эзилди. Ота, бу ишингиз 
бефойда, дедим ичимдан. Бир 
куни мен куйлай бошласам, тўх-
тата олмайсиз. Чиндан ҳам у мени 
тўхтата олмади. Болам, овозинг 
қарғаникигами, зағчаникигами 

ўхшайди. Қўшиқ айтиш-
ни қўй, сендан хонанда 
чиқмайди, деди. Айнан 

шу гапга қасдма-қасд, мухлислар 
кўмагида, қолаверса, телевидение-
нинг яқин ёрдами туфайли, хонан-
да сифатида ўзимни топдим. 

Сизга яна бир сирни очаман. 
Зағчалар тушимга ҳам кирган. 
Нега отанг бизни қувади, деб са-
вол ҳам беришган. Ахир, сен ҳам 
бир куни биздек санъаткор бўла-
сан, дейишган. Шундан кейин ҳам 
санъаткор бўлмайинми?

– Тўғри айтасиз, ўзингизни 
топдингиз. Лекин сизни топиш 
қийин бўляпти. Кўрсатувга чақи-
рамиз, деб изламаган жойимиз 
қолмади. 

– Ахир, эл хизматидамиз. У ер-
бу ерга чақиришади. 

– Энди бўлса янги қўшиқдан, 
бўлмаса, “Зағчалар”дан бир шин-
гил эшитайлик. 

– Албатта, эшитасиз. Лекин  
сизда ҳали савол кўп бўлса керак. 

– Албатта, томошабинлардан 

бизга кўплаб мактублар келган. 
Бешим аканинг исмлари  “шим” 
сўзидан олинганми, дея сўровчи-
лар айниқса кўп. 

Бешим Эшим хандон отиб 
кулди. 

–Туғилган пайтимда, иложини 
топсам, отам, менга бундай исм 
қўйманг, деган бўлар эдим. Ахир, 
шинавандалар саволида жон бор. 
Уларга беш кетдим. Демак, ши-
навандаларимиз исмим “шим” 
сўзи билан боғлиқ ёки боғлиқ 
эмаслигини билишга қизиқишади. 
Бу кимнинг ҳаёлига келган бўлса 
ҳам, дунёқараши кенг экан. Аммо 
узил-кесил айтаман, исмимни 
“шим” сўзига мутлақо алоқаси 
йўқ. У “беш” сўзи билан боғлиқ. 
Отам: мактабда доим икки баҳо 
олар эдим, ўғлим менинг ҳаётда-
ги бешим бўлсин, деб исмимни 
Бешим қўйган. 

Бешим Эшим акса урди. Қиз, 
соғ бўлинг, деб қўйди. 

– Агар рухсат берсангиз, сизни 
нафақат Бешим, балки “Бешим 
плюс” десак ҳам бўлади. 

Бешим Эшим қарсак чалиб 
юборди.

Бошловчи қиз телетомоша-
бинларга қўшиқ эшитишларини 
ваъда қилган эди. Аммо Бешим 
Эшим қўшиқ айтишга шошилма-
ди. У бошловчига, тўхтаб туринг, 
сиз режаларим ҳақида сўрама-
дингиз-ку, дея гапни бошқа ёққа 
бурди. 

– Ҳозир дуэт мода бўлган. 
Ўзимга ярашиқли бир жувон бўл-
са, бирга қўшиқ айтардик. У айтиб 
турса, мен жим турардим. У жим 
турганда мен авжини олардим. 

Бошловчи қиз вақт жуда оз 
қолаётгани учун сўнгги саволни 
берди. 

– Шинавандаларга ниятларин-
гиз...

– Илоҳим, омон бўлишсин. 
Яхши қўшиқлар ҳамроҳ бўлавер-
син. 

–Тўғри айтасиз, ўзингиз уларни 
яхши қўшиққа ҳали кўп ҳамроҳ 
қиласиз, деган умиддаман. 

Кўрсатув тугади. Бешим Эшим 
шинавандаларини дарё бўйига 
сувсиз олиб бориб, сувсиз қайтара 
олади. Аммо бошловчи қиз астой-
дил ҳаракат қилгани учун, маъму-
рият томонидан мукофотланди.     

Сотим АВАЗ 

Ҳажвия

БЕШИМ 
ЭШИМ

Пойтахтимиздаги Бадиий академиянинг “Академия” 
галереясида Чехия Республикаси  Бош вазири Петр 
Фиала бошчилигидаги делегация аъзолари, Чехиянинг 
мамлакатимиздаги Фавқулодда ва мухтор элчиси Вац-
лав Йилек, Оммавий ахборот воситалари ходимлари, 
санъатшунослар, рассомлар, тарихчилар иштирокида 
“Чехия–Ўзбекистон археологик экспедициясининг 20 
йиллиги” деб номланган кўргазма  очилди. 

2002 йилдан буён Чехия–Ўзбекистон қўшма архео-
логик экспедицияси Karl университети (Прага) ҳамда 
Термиз давлат университети ҳомийлигида Ўзбекистон 
жанубидаги Сурхондарё вилояти ҳудудларида мунта-
зам равишда археологик тадқиқотлар олиб борилмоқда. 
Шеробод воҳаси археология ёдгорликлари ўн  йил  да-
вомида ўрганилди, жумладан, Жандавлаттепада олиб 
борилган қазишмалардан сўнг Кўҳитангтоғ ва Бойсун-
тоғ этаклари, 2021 йилдан эса Жарқўрғон тумани архео-
логик харитасини тузиш, ёдгорликларнинг хронологик 
эволюциясини ўрганиш ишлари бошланди.

Ўрта Осиё жанубида асрлар оша тарихий манза-
ра қандай ўзгарган? Ўтмишда маҳаллий аҳоли табиий 
ландшафтдан қандай фойдаланган? Сурхондарё тоғол-
ди ҳудудлари қайси даврдан бошлаб ўзлаштирилган 
ва инсонларнинг эволюцион ривожи қандай кечган? 
Бақтрия-Сўғд чегараларидаги эллин даври ёдгорлик-
лари, Чингизхонгача бўлган ўрта асрларда Кўҳитанг  
чўққиларидаги аҳоли пунктларининг ҳолати... Чехия–

Ўзбекистон қўшма архео-
логик экспедицияси ушбу 
саволларга сўнгги ўн йил 
давомида жавоб излади. 
Кўргазма экспозиция-
сидан жой олган осори 
атиқалар шу каби савол-
ларга жавоб беради. 

Қўшма экспедиция 
2015–2018 йилларда 
Кўҳитангтоғ ёнбағрида, 
Шеробод туманининг За-
рабоғ, Қорабоғ, Кампир-

тепа, Майдон, Ғоз, Шалқон ва Қизилолма қишлоқлари 
атрофида, тахминан икки юз минг квадрат метр ҳудуд-
ни  эгаллаган майдонда тадқиқот ишларини бажарди. 
Натижада икки юз етмиш еттита артефакт, археологик 
далиллар асосида  воҳанинг эволюцион ривожланиш 
ҳолатига аниқлик киритилди. Кўргазмада ўтган даврда 
олиб борилган илмий фаолият ва уларнинг натижаси 
археологик топилмалар намуналари, матнли паннолар, 
археологик қазилмалар режалари, Термиз археология 
музейидан олинган қадимий топилмалар, тадқиқот 
жойларидан фотосуратлар намойиш этилмоқда.

Ўз мухбиримиз

Бўлсам адвокат, албат, –
Нурланади ўйларим. –
Қалбда софлик, адолат,
Тўғриларни қўллардим!

   ÒÀÍÁÀË 
   ÌÓØÓÊ 

Сира очлик билмаган,
Кўча юзин кўрмаган,
Бир мушук бўлган экан,
Жуда ҳам танбал экан. 

Барча суюб, эркалаб
Нон, сут билан сийларди.
Мушуквой-чи эрталаб
Уйқусираб ўйларди. 

Кутилмаганда бирдан
Сичқон кўпайиб қолди.
Уй бекаси мушукни
Кўчага ҳайдаб солди. 

Ўрнига  олиб келди
Митти  ювош мушукча.
Юнглари  момиқ эди,
Кўк кўз, олатумшуқча. 

Янги мушук  уйини
Сичқондан  тозалади, 
Ялло  қилиб  яшади
Юнгу лабин ялади. 

Танбал мушук кўчадан 
Алам қилиб боқарди.
Хатосин англаб бирдан,
Ич-этини  ёқарди. 

Қиссадан  ҳисса  шудир:  
Тўқликка шўхлик қилманг.
Танбал мушук ҳолига 
Ҳеч қачон тушиб қолманг!

Фарид ШОДИМУРОДОВ,
Абдулла Орипов номидаги 

ижод мактабининг 
7-синф ўқувчиси

